
«በ19ኛው የአርብቶ... ወደ ገጽ 6 ዞሯል

ፎ
ቶ

፡ 
 በ

ሪ
ሁ

ን
 ታ

ደ
ለ

እንደስማችን ብርሃን ነው ሥራችን! መልካም
የጥምቀት በዓል

መልካም
የጥምቀት በዓል

Follow us
www.berhanbanksc.com

ፎ
ቶ

 - 
 ገ

ባቦ
 ገ

ብ
ሬ

የኢትዮጵያን ብሔራዊ ... ወደ ገጽ 4 ዞሯል

አምባሳደር ምስጋኑ አርጋ

በጋዜጣው ሪፖርተር

አዲስ አበባ:- የኢትዮጵያን ብሔራዊ ጥቅም ለማስከበር እና 
የተሳሳቱ ትርክቶችን ለማስተካከል የላቀ ዲፕሎማሲ አፈፃፀም 
ይጠበቃል ሲሉ ምክትል ጠቅላይ ሚኒስትርና የውጭ ጉዳይ ሚኒስትር 
አቶ ደመቀ መኮንን ገለጹ። 

ምክትል ጠቅላይ ሚኒስትርና የውጭ ጉዳይ ሚኒስትር አቶ ደመቀ 
መኮንን የዲፕሎማሲ ሳምንት አካል በሆነው ዓመታዊው የሚሲዮን 
መሪዎች ስብሰባ ላይ በወቅታዊ ጉዳዮች ላይ ትናንት ገለፃ አድርገዋል፡፡

በገለጻቸውም፤ በተያዘው የ2016 በጀት ዓመት ብሔራዊ 
ጥቅምን ለማስከበር፣ ወዳጅ ለማብዛት፣ የተደናገረ አካል 
ካለ ለማቅረብ፣ የላቀ የዲፕሎማሲ እንቅስቃሴ ማድረግ 
እንደሚጠበቅ ገልጸዋል።

ኢትዮጵያ በአብሮነት፣ ዘላቂና የጋራ ልማት እንዲሁም 
ፍትሐዊ ተጠቃሚነት እንዲረጋገጥ ከሁሉም ሀገሮች ጋር 
ተደጋግፋ እንደምትሰራም ተናግረዋል።
ለዚህም በሁለትዮሽ፣ ቀጣናዊ፣ አህጉራዊ እንዲሁም 

የባለ-ብዙ ወገን የዲፕሎማሲ መስኮች ልዩ ትኩረት ሰጥቶ መስራት 
እንደሚገባ መግለጻቸውን ከውጭ ጉዳይ ሚኒስቴር የተገኘው መረጃ 

ያመለክታል።

የኢትዮጵያን ብሔራዊ ጥቅም   
ለማስከበር የተጠናከረ 

የዲፕሎማሲ ሥራ ይጠበቃል

«በ19ኛው የአርብቶ አደሮች በዓል 
የምሥራቅ አፍሪካ ቀጣናዊ ትስስር  

ለማጠናከር ይሠራል»
- እንድሪያስ ጌታ (ዶ/ር)
 የመስኖና ቆላማ አካባቢ ሚኒስትር ዴኤታ

ኢትዮጵያ የአየር ንብረት 
ለውጥ ጉባኤ ውሳኔዎችን 

ለመተግበር ቁርጠኛ 
መሆኗን ሚኒስቴሩ አሳወቀ

ማህሌት አብዱል

አዲስ አበባ፡- በ19ኛ የአርብቶ አደሮች 
ቀን በዓል የቀጣናውን ሀገራት ኢኮኖሚያዊ፤ 
ማህበራዊና ዲፕሎማሲያዊ ትስስርን ይበልጥ 
ለማጠናከር እንደሚሰራ የመስኖና ቆላማ 
አካባቢ ሚኒስትር ዴኤታ እንድሪያስ ጌታ 
(ዶ/ር) አስታወቁ፡፡ የምሥራቅ አፍሪካ አርብቶ 
አደሮችን ባሳተፈ መልኩ የሚከበረው በዓል 
‹‹አርብቶ አደርነት የምሥራቅ አፍሪካ ህብረ- 
ቀለም›› በሚል መሪ ሃሳብ ከጥር 17 እስከ ጥር 
23 በሚሊኒየም አዳራሽ ይካሄዳል። 

ሚኒስትር ዴኤታው እንድሪያስ 
ጌታ (ዶ/ር) ለኢትዮጵያ ፕሬስ ድርጅት 
እንዳስታወቁት፤ ከዚህ ቀደም በሀገር አቀፍ 
ደረጃ ይከበር የነበረው የአርብቶ አደሮች ቀን 
ዘንድሮ በተለየ ሁኔታ የምሥራቅ አፍሪካ ሀገራት 
አርብቶ አደሮች፤ ከፍተኛ ባለስልጣናትና 
ዲፕሎማቶችን ባሳተፈ መልኩ ለማክበር 
ዝግጅት ተደርጓል።

ሞገስ ጸጋዬ

አዲስ አበባ፡- መንግሥት ዳያስፖራውን በአሉታዊ 
መልኩ ሳይሆን ሁለንተናዊ አጋር አድርጎ እንደሚመለከት 
የውጭ ጉዳይ ሚኒስቴር አስታወቀ፡፡

ከፍተኛ የኢትዮጵያ ዳያስፖራ ዲፕሎማሲያዊ 
መድረክ ትናንትና በሳይንስ ሙዚየም ተካሂዷል፤ 
በወቅቱ ዳያስፖራው ሀገሩን ሊጠቅም በሚችልባቸው 
ጉዳዮች ዙሪያ የተለያዩ ጥናቶች ቀርበው ውይይት 
ተደርጓል። 

በመድረኩ ላይ ንግግር ያደረጉት የውጭ ጉዳይ 
ሚኒስቴር ዴኤታ አምባሳደር ምስጋኑ አርጋ እንደገለጹት፤ 
በርካታ ዳያስፖራዎች ለሀገራቸው አዎንታዊ አስተዋጽኦ 
በማድረግ ላይ ናቸው፡፡ መንግሥትም ይህን በመረዳት 
ከፍተኛ ድጋፍ ለማድረግ ቁርጠኛ ነው፡፡ 

ይሁን እንጂ የተወሰኑ በውጭ የሚኖሩ 
ኢትዮጵያዊያን ለግል ጥቅማቸው ሲሉ ስለ ኢትዮጵያ 
ሌትና ቀን አሉታዊ ጉዳዮችን ያሰራጫሉ ያሉት 
አምባሳደር ምስጋኑ፤ ኢትዮጵያ ግን በልማትና ዕድገት 
ጉዳና ላይ በመሆኗ ዳያስፖራዎችን እየተቀበለች ይገኛል 
ሲሉ አስረድተዋል።

መንግሥት ዳያስፖራውን የሁለንተናዊ አጋር 
አድርጎ ስለሚመለከት የሁላችንም ሀገር በሆነችው 
በኢትዮጵያ ጉዳይ በመነጋገርና በመግባባት ለሁለንታዊ 

መንግሥት ዳያስፖራውን ሁለንተናዊ 
አጋር አድርጎ ይመለከታል

- ከፍተኛ የዳያስፖራ ዲፕሎማሲ አማካሪ ፎረም ተመሰረተ

ዕድገት አብሮ መስራት ይገባል ብለዋል፡፡ 
ልዩነቶችን በማቻቻል  አብሮ በመስራት ለኢትዮጵያ 

ልማት መስራት አስፈላጊ መሆኑን አንስተው፤ መንግሥት 
ከዳያስፖራው ጋር አብሮ በመስራት ለትውልድ አመቺ  

መንግሥት ዳያስፖራውን ... ወደ ገጽ 6 ዞሯል

ሞገስ ጸጋዬ

የአካባቢያቸውን ፀጋ መሰረት አድርገው በተወሰኑ 
የትኩረት መስኮች ብቻ እንዲያስተምሩና ምርምር 
እንዲያከናውኑ በማሰብ በ47 የከፍተኛ ትምህርት 
ተቋማት ላይ ልየታ ተካሂዷል።  በዚህም የአጠቃላይ፣ 
የተግባርና የጥናት ዩኒቨርሲቲዎች ተብለው ከፍተኛ 
የትምህርት ተቋማቱ በሶስት ዘርፍ ተከፍለዋል፡፡ 

ካለፈው አንድ ዓመት ተኩል ጀምሮ ወደተለዩበት 
የትኩረት መስክ  ሽግግር እያደረጉ የሚገኙት ተቋማቱ 
የትምህርት ክፍሎችን በአዲስ እያደራጁና ለልየታው 
የሚመጥኑ መምህራንን የማብቃት ሥራ በማከናወን ላይ 
ናቸው፡፡

የከፍተኛ ትምህርት ተቋማት ልየታ ለትምህርት 
ጥራት ያለው ጠቀሜታ ምን ይሆን? በሚለው ጉዳይ ላይ 
በትምህርት ሚኒስቴር የሥርዓተ ትምህርትና ፕሮግራም 
ዳይሬክተርና በልየታ ጥናቱ ላይ የተሳተፉት አቶ ተስፋዬ 
ነገዎ አስተያየታቸውን ሰጥተዋል።

እንደእርሳቸው ከሆነ፤ በከፍተኛ ትምህርት 
ተቋማት ልየታ ላይ የሚያተኩር ጥናት ተጠንቷል፡
፡ የጥናቱ ውጤትም ዩኒቨርሲቲዎች ጥራት ያለው 
ትምህርት መስጠት  አለመቻላቸውን አመላክቷል፡
፡ ለዚህ እንደ ምክንያት የሚወሰደው ከነባር እስከ 
አዲስ ዩኒቨርሲቲዎች የአካባቢያቸውን ጸጋ ያላማከለና 
ጥናት ያልተደረገባቸውን የትምህርት ክፍሎችን 
ማስተማራቸው ነው፡፡

ከጥናቱ ውጤት በመነሳት የከፍተኛ የትምህርት 
ተቋማት በሦስት  የትኩረት አቅጣጫዎች ከተከፈሉ 
በኋላ በቅርቡ ደግሞ የትምህርትና የሳይንስና ቴክኖሎጂ 
ዩኒቨርሲቲ ተብሎ ተጨምሯል ሲሉ ያስረዳሉ።  

በጥናቱ የ14 ሀገራት ተሞክሮ መዳሰሱንና የተገኘውን 

ዓለም አቀፍ ተሞክሮ ወደ ኢትዮጵያ ነባራዊ ሁኔታ 
በማምጣት በዩኒቨርሲቲዎች መከናወኑን በጥናቱ መሰረት 
በቀጣይ ባሉበት ሊቀጥሉ፤ ሊታጠፉና ሊቀሩ የሚችሉ 
የትምህርት አይነቶች መኖራቸውን ይጠቁማሉ።

ልየታ ሂደት  ነው ያሉት ዳይሬክተሩ፤ በትምህርት 
ዘርፎች ላይ በሚደረጉ ትኩረቶች ተማሪዎች 
የሚፈልጓቸውን የትምህርት አይነቶች እንዲማሩ ዕድል 
ይሰጣቸዋል፡፡ ዩኒቨርሲቲዎችም ውጤታማ እንዲሆኑ 
ያደርጋቸዋል ይላሉ። ሁሉንም የትምህርት አይነት 
አግበስብሶ ከመያዝ በተወሰኑ የትምህርት አይነቶች ላይ 
ብቻ በትኩረት እንዲያስተምሩና ምርምር እንዲያደርጉ 
ከማስቻል ባለፈ የተጠናከረ የማህበረሰብ አገልግሎት 
እንዲሰጡ ዕድል እንደሚፈጥር ይገልጻሉ።

የዩኒቨርሲቲዎች የአካባቢያቸውን ጸጋ፣አቅም፣ 
የኢኮኖሚ ኮሪደር ተካቷል፡፡ የሽግግር ሂደቱ በሶስት 
ክፍል ይከፈላል፡፡ ልየታው የዩኒቨርሲቲዎችን  የብቁነት 
ጥያቄ ይመለልሳል የሚሉት አቶ ተስፋዬ፤ ነገር ግን  
ብዙ ሀብትን፣ ሙያተኛን፣መሰረተ ልማትና  በጥበብ 
መምራትን  ይፈልጋል ሲሉ ያስረዳሉ።

በትምህርት ሥርዓቱ ላይ ለውጥ ማምጣትን ታሳቢ 
ያደረገና፤ በትምህርት ዘርፉ አንዱና ትልቁ የለውጥ 
አጀንዳ ነው ያሉት አቶ ተስፋዬ፤ በሂደት የትምህርት 
ሥርዓቱን፣ አመራርንና የትምህርት ባህሉን በመቀየር 
ገበያው የሚፈልገውን ውጤታማ ተማሪዎችን ማስመረቅ 
ያስችላል ይላሉ።

እንደ ዳይሬክተሩ ገለጻ፤ የሀብት አጠቃቀምን 
ማሻሻል ሌላው የልየታ መልካም ጎኑ  ነው፡፡ የሚመረቁ 
ተማሪዎች ሥራ የመፍጠር፣ የመቀጠርና በራስ 
የመተማመን አቅማቸውን ያሳድጋል፡፡ ዩኒቨርሲቲዎች 
በትክክል በተወሰኑ የትምህርት ዘርፎች እውቅና 
እንዲያገኙ ያግዛል።

የደብረብርሃን ዩኒቨርሲቲ ፕሬዚዳንት ዶክተር ንጉስ 
ታደሰ በበኩላቸው፤ ትምህርት ሚኒስቴር ከ6 ዓመት 
በፊት በሀገር አቀፍ ደረጃ ባስጠናው ጥናት መሰረት 
የከፍተኛ ትምህርት ተቋማት በሦስት ዋና ዋና የትኩረት 
መስኮች መለየታቸውን ያስታውሳሉ። 

የከፍተኛ ትምህርት ልየታ በኢትዮጵያ ያልተለመደ 
ቢሆንም  ልየታው በ21ኛው ክፍለ ዘመን አስፈላጊና 
የትምህርት ሥርዓቱን ለማሻሻል የሚረዳ ነው ባይ 
ናቸው፡፡ ከልየታው በፊት የነበረውን የማስተማር ዘዴ 
ችግር የነበረበትና ተግባር ተኮር አልነበረም፡፡ ይህን 
እንደ ሀገር ኪሳራ በመሆኑ ከልየታው በኋላ የማስተማር 
ዘዴውን  በመለወጥ በክህሎት የዳበሩ ተማሪዎችን 
ለማስመረቅ ይጠቅማል ሲሉም ያስረዳሉ፡፡

ልየታውን ውጤታማ ለማድረግ የመምህራን አቅም 
ግንባታ ላይ በትኩረት መስራት ይገባል ያሉት ዶክተር 
ንጉስ፤  በአዲስ መልክ ኮሌጆችን ማደራጀት፣ የትምህርት 
ክፍል ክለሳና ስያሜ ፍተሻ በማከናወን፤ የገበያ ጥናት 
በማካሄድ  አስፈላጊ  የትምህርት መስኮችን የመለየት 
ሥራ ተሰርቷል፡፡ ይህም ዩኒቨርሲቲዎች በተወሰኑ 
የትምህርት ዘርፎች ላይ በማተኮር ውጤታማ እንዲሆኑ 
ያስችላቸዋል ይላሉ፡፡ 

ደብረብርሃን ዩኒቨርሲቲ የተግባር ዩኒቨርሲቲ ተብሎ 

የከፍተኛ ትምህርት ልየታ ምን ጠቀሜታ ይኖረዋል?

ዮርዳኖስ ፍቅሩ

ሰው በባሕሪው ቤተሰቡን፣ አካባቢውን፣ ማኅበረሰቡን 
ይመስላል፡፡ ባለንበት የዲጂታል ዘመን ደግሞ ሰው 
የሚያየውንና የሚሰማውን ይመስላል፡፡ በተለይ ህጻናት፣ 
ታዳጊዎችና ወጣቶች ከቤተሰቦቻቸውና አካባቢያቸው 
ይልቅ ባህሪያቸው ከዲጂታል ሚዲያው የሚቀዳ ሆኗል፡፡

በማኅበራዊ ሚዲያዎች የሚለቀቁ ከኢትዮጵውያን 
ባህልና ወግ ውጪ የሆኑ መልዕክቶች፣ ቀልዶችና ፊልሞች 
ማኅበረሰቡን ከነባር ባህልና እሴቱ እያፋቱ ለአዳዲስ 
ልማዶች እያጋቡት ይገኛሉ፡፡ ከዚህ የተነሳ የዛሬው 
ትውልድ ከትናንቱ ጋር ያለው ልዩነት በእጅጉ የሰፋ፤ 
ለባህልና እሴቱ ያለው ዋጋም እይወረደ መጥቷል።

አቶ አየለ ቲሳው የ70 አመት አዛውንት ናቸው፡፡ 
ከልጆቻቸውና ከልጅ ልጆቻቸው ጋር ይኖራሉ፡፡ በእሳቸው 
በልጆቻቸው በልጅ ልጆቻቸው አስተዳደግ መካከል ያለው 
ልዩነት ያስገርማቸዋል፡፡ የአሁን ዘመን ልጆች በመልካቸው 
እንጂ በባህሪያቸው ወላጆቻቸውን አይመስሉም ይላሉ፡፡

የአሁን ልጆች ከቤተሰባቸው ጋር ጊዜ ለማሳለፍና 
አብሮ ለመጫወት ጉጉ አይደሉም፡፡ ከዚህ ይልቅ  ከስልክና 
ቴሌቪዥን ጋር የሚያሳልፉት ጊዜ ይበልጥባቸዋል፡
፡ ስማቸው ሲጠራ እንኳ አቤት ማለት በማይችሉበት 
ሁኔታ ከቴክኖሎጂዎች ጋር ተጣብቀው ይቀመጣሉ ሲሉ 
ትዝብታቸውን አጋርተዋል።

የበለጠ የሚያስደነግጠኝ ግን፣ ልጆቹ ጊዜያቸውን 
በሰጡት ቲቪና ስልክ የሚያዩት አብዛኛው ነገር ፍጹም 
ከማኅበረሰባችን ባህልና ወግ የወጣ መሆኑ ነው የሚሉት 
አቶ አየለ፤ በእነዚህ ቴክኖሎጂዎች የሚቀርቡ ጉዳዮችን 
ከማኅበረሰባችን ወግና ባህል ጋር አብሮ ይሄዳል ወይ 
ብሎ የሚጠይቅና የሚቆጠጣር አካል ሊኖር ይገባል ሲሉ 
ያሳስባሉ፡፡

ዛሬም ለወላጆቻቸው የሚታዘዙ፣ ታላላቆቻቸውን 
የሚያከብሩ፣ ለሰው ልጅ ዋጋ የሚሰጡ፣ ባህላቸውን 
የሚረዱና የሚያከብሩ ታዳጊዎችና ወጣቶች የመኖራቸውን 
ያህል ከዚህ በተቃራኒ ከኢትዮጵያዊ ወግ የተፋታ፣ ነውርን 
ከክብር ለይቶ የማያውቅ ትውልድ እየተበራከተ መጥቷል 
ያሉን ደግሞ የሶስት ወጣቶች እናት የሆኑት ወይዘሮ 
ፍቅርተ ኃ/ጊዮርጊስ ናቸው፡፡ 

ትውልዱ የራሱ ባልሆነ ባህልና ልማድ ተጋላጭ 
መሆኑ ችግር ፈጥሯል። በመገናኛ ብዙኃን የሚተላለፉለት 
በተለይም ከውጭ ሀገራት ተተርጉመው ለማኅበረሰቡ 
የሚቀርቡ ፊልሞች ትውልዱን አጉል አድርገው እየቀረጹት 

ይገኛሉ፡፡ በመሆኑም ትውልዱ የባሰ እንዳይጠፋ ሃይ ባይ 
አካል ሊኖር ይገባል ይላሉ። 

በአዲስ አበባ ዩኒቨርሲቲ፣ በቋንቋና ሥነ ጽሑፍ 
ትምህርት ክፍል የሶስተኛ ዲግሪ ተማሪዋ ኢየሩሳሌም 
ዳኜ በበኩሏ፤  በተለይም ከውጪ ሀገር ቋንቋ 
ተተርጉመው የሚቀርቡ ፊልሞች ትውልዱን ከራሱ ባህል 
ከማራቃቸውም ባለፈ፣ አዳዲስ ወንጀሎችን እያስተዋወቁ 
መሆኑን ትናገራለች፡፡

ፊልሞቹን በተመለከተ የጠለቀ ማብራሪያ ለመስጠት 
የፊልሞቹ ተከታታይ መሆንና ጥናትን የሚፈልግ 
ቢሆንም፣ ሲኒማ በትውልድ ላይ የሚፈጥረው ጫና 
ቀላል አለመሆኑ ግልጽ ነው ትላለች፡፡ በአንድ ወቅት 
በሞተር ሳይክል የስርቆት ወንጀል እንደተፈጸመባት 
ያስታወሰችው ወጣቷ፣ የደረሰባትን ያጫወተቻቸው 
ጓደኞቿ ይህ የወንጀል አይነት በቀጥታ ከውጪ ተተርጎሞ 
ለኢትዮጵያውያን በቀረበ ፊልም ላይ የተዋወቀ መሆኑን 
እንዳጫወቷት ታስታውሳለች። 

የሌላውን ባህል ማወቁ፤ ከዓለም ህዝቦች ጋር የባህል 
ሽግግር መኖሩ መልካም ቢሆንም፣ እንደ ማኅበረሰብ 
የሚጠቅመንን ከሚጎዳን ለይተን፣ የቀረበልንን 
አላምጠን የምንውጥ ባለመሆናችን የሚቀርቡ ፊልሞችና 
ድራማዎችን የሚቆጣጠርና ኃላፊነትም የሚወስድ አካል 
ሊኖረን ይገባል ስትል ሃሳቧን ሰጥታለች።

ለማኅበረሰቡ የሚቀርቡ ነገሮች ከገቢ አንጻር ብቻ 
ሳይሆን፣ የሚያመጡት ተጽዕኖ ምንድነው? ምንስ 
ጠቀሜታ አላቸው የሚለው መታየት እንዳለበት ነው 
ያመላከተችው።

በባህልና ስፖርት ሚኒስቴር የኪነ ጥበብና ስነ ጥበብ 
የፈጠራ ልማት ዘርፍ ሚኒስትር ዴኤታ ወይዘሮ ነፊሳ 

አልመሃዲ፣ ደግሞ፤ የፊልም ፖሊሲም እንደ ሀገር ከወጣ 
ሁለት ዓመት ሆኖታል፡፡ ፖሊሲው ሲወጣ ወደ ተግባር 
መቀየር የሚያስችል  የራሱ ስትራቴጂ ሊኖረው ስለሚገባ 
ስትራቴጂው በቅርቡ ወጥቷል፡፡ ይህንን ስትራቴጂም ወደ 
መሬት ለማውረድ እቅድ ተይዞ ይገኛል ይላሉ፡፡ 

እስካሁን ባለው ሂደት ግን የጥበብ ነጻነት ጉዳይ 
ስላለ፣ ችግሮችን ለመፍታት የሚሞከረው በአብዛኛው 
ከባለድርሻ አካላት ጋር የሂስ መልክ ያላቸው የውይይት 
መድረኮችን በማዘጋጀት ነው የሚሉት ወይዘሮ ነፊሳ፤ 
እየቀረቡ ያሉ ፊልሞች ከሀገራችን ባህል ጋር ምን ያህል 
ይመጋገባሉ የሚለው ሲታይ ችግሮች መኖራቸውን 
አመኖራቸውን አልሸሸጉም

 “አሁን ያለው ትውልድ ሰው አክባሪ ነወ? ታላቅ 
ታናሹን ያከብራ? ወጉንስ ያውቃል ወይ? የራሱን ባህል 
ጠንቅቆ ያውቃል? የሚለውን ስናይ መልሱ ጥሩ አይሆንም 
ያሉት ሚኒስትር ዴኤታዋ፤ ወላጆች ለልጆቻቸው 
ጊዜ መስጠትና መከታተል እንዲሁም ሥርዓት ይዘው 
እንዲያድጉ የበኩላቸውን ሚና መወጣት እንዳለባቸው 
ነው ያመላከቱት።

ልጆች ጊዜያቸውን እያሳለፉ ያሉት የሀገራቸውን 
ባህልና እሴት እንዲጠብቁ ፣ ማኅበረሰባቸውንና 
ታሪካቸውን እንዲያውቁ ዕድል በማይሰጡ ፊልሞች ነው። 
ስለዚህም ልጆችን መቆጣጠር የወላጅ ኃላፊነት ነው፤ 
ቤታችንንም ልጆቻንንም የምናለማውም ሆነ የምናጠፋው 
ራሳችን ነን፣ ልጆቻችንን እየቀማን ያለው በገንዘባችን 
የምናመጣው ነገር ነው ሲሉ አጽንኦት ሰጥተው ይናገራሉ።

ተቋማት በበኩላቸው ኃላፊነታቸውን ሊወጡ ይገባል 
የሚለው ትክክል ቢሆንም፣ ህብረተሰቡ በራሱ የሚያየው 
ነገር ከባህልና ወጉ ያፈነገጠ ከሆነ ራሱን መቆጠብ፤ ባህልና 
ወጉን ያልጠበቁ ጣቢያዎችን  አለመጠቀምና የራሳችንን 
ባህልና ወግ በሚያስተላልፉት ላይ ትኩረት ማድረግ 
እንደሚገባ ያሳስባሉ።

ወላጅ ልጁን ከመቆጣቱ በፊት ለራሱም 
የሚያያቸውን ነገሮች መርጦ በማየት ለልጆቹ አርዓያ 
መሆን እንዳለበትም መክረዋል፡፡

ቁጥጥርን በተመለከተ ሚኒስቴሩ በዘርፉ የሙያና 
የብቃት ማረጋገጫ አስፈላጊ መሆኑ ታምኖበት ብቃት 
ከሚያረጋግጡ ተቋማት ጋር እየተነጋገረ ሲሆን፣ ተቋማቱ 
የብቃት ማረጋገጫውን አጽድቀው ሲልኩ በቀጣይ 
ፊልሞችን በዝርዝር መቆጣጠር የሚያስችለውን መመሪያ 
አዘጋጅቶ ወደ ቁጥጥር ሥርዓት የሚገባ መሆኑን ነው 
ያስረዱት፡፡

ከኢትዮጵያውያን ባህልና እሴቶች የተጣሉት ፊልሞች

ከተለየ በኋላ ሽግግር ሲያደርግ ቆይቷል፡፡ የተግባር 
ዩኒቨርሲቲ ተብሎ ሲመረጥ  ጤና፣ በኢንጅነሪንግና 
ቴክኖሎጂ፣ በከፍታ ግብርና ማለትም በእንስሳት ልማትና 
በቢዝነስና ኢኮኖሚክስ ላይ በትኩረት የሚሰራ ይሆናል 
ሲሉ ይገልጻሉ፡፡  

እንደ ፕሬዚዳንቱ ከሆነ፤ ከልየታ በኋላ 
የተቀበላቸውን ተማሪዎች ከአምስት ዓመት በኋላ 
የሚያስመርቅ ሲሆን  ተማሪዎች ሥራ ፈጥረው አልያም 
ተቀጥረው ካልተገኙ የዩኒቨርሲቲው የማስተማር ስልት 
መፈተሽ ይኖርበታል፡፡  

የጂአይ ዜድ ኢትዮጵያ ተወካይና በከፍተኛ 
ትምህርት ተቋማት ልየታ ጥናት ላይ ተሳታፊ አቶ  
ፋሲል ወልደገብርኤል  በበኩላቸው፤ ከልየታው በኋላ 
በተመረጡበት የትምህርት መስክ ብቻ የሚሰሩ በመሆኑ 
ለሀገርና ለማህበረሰቡ የሚኖራቸው አስተዋፅዖ ጉልህ 
ይሆናል ይላሉ፡፡

ያደጉ ሀገራት ልየታ ካካሄዱ ቆይተዋል ያሉት አቶ 
ፋሲል፤ አሰራሩ ወደ ኢትዮጵያ መምጣቱ ዩኒቨርሲቲዎች 
በዓለም  አቀፍ ደረጃ ተወዳዳሪ እንዲሆኑና የትምህርት 
ጥራቱን ለማሻሻል አይነተኛ ሚና እንደሚኖረው 
ያመለክታሉ፡፡ 

ልየታው የተሳካ እንዲሆን ዩኒቨርሲቲዎች በትኩረት 
መስራት፣ የአመራር ድጋፍና ክትትል ማድረግ፣ የገንዝብ 
እገዛ፣ የመምህራን ስልጠና አስፈላጊ መሆኑንም ገልጸው፤ 
ከተለመደው የማስተማር ዘዴ በመውጣት ለተማሪዎች 
በተግባር የተደገፈ ትምህርት መስጠት እንደሚያስፈልግ 
ያስረዳሉ። 

ጥናቶች ወደ ተግባር መቀየርና የትምህርት 
ክፍሎችን ክለሳ በማካሄድ የትምህርት ጥራትን ማረጋገጥ 
እንደሚገባ በከፍተኛ ትምህርት ተቋማት ልየታ የተሳተፉ 
ባለሙያዎችና ምሁራን ሃሳባቸውን ሰጥተዋል። 

ልጅዓለም ፍቅሬ

አዲስ አበባ፡- በሚቀጥሉት ዘጠኝ ቀናት የተለያዩ 
የሀገሪቱ አካባቢዎች መደበኛና ከመደበኛ በላይ መጠን 
ያለው ዝናብ እንደሚያገኙ የኢትዮጵያ ሚቲዎሮሎጂ 
ኢንስቲትዩት አስታወቀ፡፡

አንስቲትዩቱ ለኢትዮጵያ ፕሬስ ድርጅት በላከው 
መግለጫ እንዳመለከተው፤ በሚቀጥሉት ዘጠኝ ቀናት 
በሰሜን ምስራቅ ፣በመካከለኛውና የደቡብ አጋማሽ 
የሀገሪቱ አካባቢዎች ከቀላል እስከ መካከለኛ መጠን ያለው 
እርጥበት ያገኛሉ። 

በኦሮሚያ ክልል ጅማ፣ ቡኖ በደሌ፣ ምዕራብ አርሲ፣ 
አርሲ፣ ባሌ፣ የጉጂና የቦረና ዞኖች እንዲሁም በአማራ 
ክልል ምዕራብና ምስራቅ ጎጃም፣ የደቡብ ጎንደር ዞኖች፣ 
የባህር ዳር ዙሪያ የሰሜንና የደቡብ ወሎ ዞኖች መደበኛና 
ከመደበኛ በላይ ዝናብ እንደሚኖራቸው ይጠበቃል፡፡

በተጨማሪም በትግራይ ክልል የደቡብ፣ የደቡብ 
ምስራቅና የምስራቅ ዞኖች፤ በአፋር ክልል ዞን ሁለት፣ 
ዞን አራትና ዞን አምስት መደበኛና ከመደበኛ በላይ ዝናብ 
እንደሚኖራቸው ኢንስቲትዩቱ አስታውቋል፡፡

በሲዳማ፣ በደቡብ ምዕራብ ኢትዮጵያና በማዕከላዊ 
ኢትዮጵያ ክልሎች እንዲሁም በሱማሌ ክልል 
የዳዋ፣ የሊበንና የአፍዴር ዞኖች ዝናብ እንደሚያገኙ 
ተመላክቷል።

በሌላ በኩል የሰሜን፣ የሰሜን ምዕራብ፣ የደቡብ 
ምስራቅ የሀገሪቱ አከባቢዎች ላይ ፀሐያማና ነፋሻማው 
የአየር ሁኔታ በተመሳሳይ ሁኔታ ቀጣይነት እንደሚራቸው 
ተጠቁሟል::

በሰሜን ምስራቅ፣በምስራቅና በመካከለኛው የሀገሪቱ 
ክፍሎች የሚኖረው እርጥበት ለእንስሳት ግጦሽና የበልግ 
እርሻ እንቅስቃሴን ቀድሞ ለመጀመር አስፈላጊ መሆኑ 
ተመላክቷል።

የሚገኘው እርጥበት ለማሳ ዝግጅትና ዘር ለመዝራት 
የሚጠቅም በመሆኑ አስፈላጊው እንቅስቃሴ ማድረግ 
እንደሚገባ ኢንስቲትዩቱ አሳስቧል።

በሚቀጥሉት ዘጠኝ ቀናት 
የተለያዩ አካባቢዎች መደበኛና 
ከመደበኛ በላይ ዝናብ ያገኛሉ

ቶ

ባቦ
 ገ

ብ
ሬ

ዳግማዊት ግርማ

አዲስ አበባ:- የአንጋፋው ጋዜጠኛ አስፋው መሸሻ 
ሥርዓተ-ቀብር በመንበረ ጸባኦት ቅድስት ሥላሴ 
ካቴድራል ትናንት ተፈፅሟል።

ከ25 ዓመታት በላይ በሬድዮና ቴሌቪዝን 
ፕሮግራም አዘጋጅና አቅራቢነት ያሳለፈው ጋዜጠኛው፤ 
የአንድ ወንድ ልጅ አባት እንደ ነበር ተገልጿል።

አስፋው መሸሻ በኢ.ቢ.ሲ. ኤፍ.ኤም አዲስ 97 
ነጥብ 1 "አይሬ" በተሰኘው የመዝናኛ ፕሮግራም 
አዘጋጅ እና በኢቢኤስ ቴሌቪዥን የመዝናኛ ፕሮግራም 
አዘጋጅና አቅራቢ  በመሆን አገልግሏል።

ጋዜጠኛ አስፋው ባደረበት ህመም ምክንያት ወደ 
አሜሪካ ሄዶ ህክምናውን ሲከታተል በቆየበት የጆርጅ 
ዋሽንግተን ዩኒቨርሲቲ ሆስፒታል ቅዳሜ ጥር አራት ቀን 
2016 ዓ.ም ከሌሊቱ ዘጠኝ ሰዓት ከዚህ ዓለም በሞት 
መለየቱ ይታወሳል።

ከቀብር ሥነሥርዓቱ አስቀድሞ የጋዜጠኛ አስፋው 
መሸሻ አስክሬን ዘመድ ወዳጆቹ በተገኙበት በሚሊንየም 
አዳራሽ ሽኝት ተደርጎለታል።

በመርሐ ግብሩ ላይ የጋዜጠኛው ልጅ ሳምሶን 
አስፋው፤ የኢትዮጵያ ሕዝብና መንግሥት ለአባቱ 
ላደረጉት የክብር ሽኝት ከልብ አመሰግናለሁ ብሏል።

"አባቴ ጥሩ ሰው ነበር ፍቅርና ደግነቱን ለኔ አካፍሎኝ 
አልፏል" ያለው ሳምሶን፤ ኢቢኤስ ቴሌቪዥንም አባቱን 
ከማስታመም ጀምሮ ላበረከተው መልካም አስተዋፅኦ 
ምስጋና አቅርቧል።

በሥርዓተ ቀብሩ ላይ አድናቂዎቹ፣ የሙያ አጋሮቹ፣ 
ወዳጅ ዘመዶቹ እንዲሁም የተለያዩ የመንግሥት የሥራ 
ኃላፊዎች ተገኝተዋል። የኢትዮጵያ ፕሬስ ድርጅትም 
ለቤተሰቦቹና ለሚያውቁት ሁሉ መፅናናትን ይመኛል።

የጋዜጠኛ አስፋው 
መሸሻ ሥርዓተ-ቀብር 

ተፈጸመ

አማን ረሺድ

የተለያየ ገጽታን የተላበሰችው አዲስ አበባ 
እንዳንዶች ምግብ ተርፏቸው የሚደፉባት በርካቶች 
ደግሞ የዕለት ጉርሳቸውን በማጣት የሚቸገሩባት 
ከተማ መሆኗ ገሃድ የወጣ ሃቅ ነው፡፡ የምግብ 
ፍላጎታቸውን ለማሟላት በየሆቴሉ ደጃፍና በቆሻሻ 
መጣያ ቦታዎች ላይ የሚውሉ ሰዎችን ማየትም 
ተለምዷል፡፡ 

ከዚህም ባለፈ በአቅም ማነስ ምክንያት ከቤት 
በመዋላቸው ምክንያት የዕለት ጉርስ ለማግኘት 
የሚቸገሩትን ቤት ይቁጠራቸው። ችግሩን የተረዳው 
የአዲስ አበባ ከተማ አስተዳደር ግን በጀት መድቦ 
እንዲሁም ባለሀብቶችን በማስተባበር በየአካባቢው 
የምገባ ማዕከላትን አቋቁሟል፤ እያቋቋመም ይገኛል።

በከተማ አስተዳደሩ ከተቋቋሙ የምገባ ማዕከላት 
አንዱ የሆነውና በአራዳ ክፍለ ከተማ የሚገኘው 
የተስፋ ብርሃን ምገባ ማዕከልም በተለያዩ ምክንያቶች 
የዕለት ጉርሳቸውን ማግኘት ላልቻሉ ዜጎች እንደስሙ 
ተስፍ ሆኖ በነፃ አገልግሎት እያቀረበ የሚገኝ ተቋም 
ነው። 

ወይዘሮ ገንዘብ ገብሬ በምገባ ማዕከሉ ስትጠቀም 
ነው ያገኘናት። በጉሊት ሥራ ቤተሰባቸውን 
ታስተዳድር የነበረችው እናት ከጊዜ በኋላ ባጋጠማት 
የጉልበት በሽታ ሁለት እግሮቿ በመታመማቸው 
እንደልብ መንቀሳቀስ ቸግሯታል። ስድስት ቤተሰብ 
ታስተዳድርበት የነበረውን የጉሊት ሥራ አቁማ 
ቤት ውስጥ መዋል ከጀመረች አምስት ዓመታት 
ተቆጥረዋል።

ወላጅ እናቷ አይነ ስውር በመሆናቸውና 
በደም ግፊት በሽታ በመታመማቸው ከአልጋ ወደ 
መጸዳጃ ቤት የሚመላለሱት በሰው እርዳታ ነው። 
በተደራረበባቸው ችግር የተነሳ ለዕለት ጉርሳቸው 
መሸፈኛ ገንዘብ ለማግኘት በብዙ መፈተናቸውንና 
ሕይወት አዳጋች እንደሆነባቸው አውግታናለች።  

ቤተሰቡ በረሃብ ሲቸገር ግን አንድ የተስፋ 
ድምጽ መስማታቸውን ትናገራለች። በተለያዩ 
ችግሮች ምክንያት መመገብ ያልቻሉ ዜጎች በነፃ 
ምግብ ማግኘት እንደሚችሉ ከንቲባ አዳነች አቤቤ 
መናገራቸውን ሰዎች ሲያወሩ ሰማች። እናም 
በአቅራቢያቸው አራት ኪሎ አካባቢ ወደሚገኘው 
ተስፋ ብርሃን የምገባ ማዕከል በመሄድ የምግባቸው 
ነገር መፍትሄ እንደተበጀለት ነው የምታስረዳው። 

ወደ ማዕከሉ ከመጡ በኋላ ለስድስቱም 
የቤተሰቡ አባላት በቀን ለሁለት ጊዜ የሚሆን በቂ 
ምግብ እያገኙ መሆኑንና  ከነበረባቸው ችግር 
እፎይታን ማግኘታቸውን ነው የምትገልጸው። 
ከቤት ለማይወጡት እናቷም ከማዕከሉ ምግብ ወስዳ 

ለበርካቶች እፎይታን የሰጠው የምገባ ማዕከል 

ታደርስላቸዋለች። የሙስሊምም ሆነ የክርስቲያን 
በዓል በመጣ ቁጥር በሬ ታርዶ በዓሉን በማዕከሉ 
በደስታ እንደሚያሳልፉና ደጋፊ ማግኘታቸውን ነው 
የምታስረዳው። 

ሌላኛው የተስፋ ብርሃን ምገባ ማዕከል ተጠቃሚ 
አቶ መንግስቱ ዓለሙ በበኩላቸው፤ በስተርጅና 
ዕድሜያቸው ጧሪ በማጣታቸው ለችግር ተጋልጠው 
መቆየታቸውን ይናገራሉ፡፡ 

ወደ ማዕከሉ ከመጡ ከሁለት ዓመት በላይ 
እንደሞላቸውና የዕለት ምግባቸውን ከማግኘት 
ባለፈ የጤና ምርመራ እንደሚደረግላቸው ነው 
የሚያስረዱት። 

ሌላኛዋ የምገባ ማዕከሉ ተጠቃሚ ወጣት 
ወርቅነሽ ተገኝ በበኩሏ፤ የሁለት ልጆች እናት 
ስትሆን ኑሮ ስለከበዳት ሕይወቷን በጎዳና ተዳዳሪነት 
እንደምታሳልፍ ትናገራለች፡፡ ቆሻሻ መጣያ ላይ 
ምግብ ስታጣ በሆቴሎች ደጃፍ በመቆም የሰው 
ፊት ገርፏት የምታገኛትን ፍርፋሪ ትቃመስ ነበር። 
ጎዳና ላይ የሚገኘው ምግብ በአብዛኛው የተበላሸ 
በመሆኑ በተደጋጋሚ ከነልጆቿ ትታመም እንደነበር 
ታስታውሳለች።

ማዕከሉ የምግብ አገልግሎት ከጀመረ አንስቶ እስከ 
አሁን ድረስ ተጠቃሚ መሆኗንና አሁን ላይ ደህንነቱ 
የተጠበቀ ምግብ ለእርሷን ለልጆቿ ያለመሸማቀቅ 
በማግኘቷ ደስተኛ እንደሆነች አጫውታናለች፡፡

የምግቤን ነበር ካገኘሁ ልጆቼን የማሳድግበት 
የእራሴ ሥራ እንዲኖረኝ እጥራለሁ፤ በቀጣይ ሕይወቴ 
ተለውጦ የተሻለ ቦታ እንደምደርስ ተስፋ አለኝ ስትል 
ስለቀጣዩ ውጥኗ ጠቆም አድርጋናለች። 

በምገባ ማዕከላት ራሳቸውን መመገብ ላልቻሉ 
አካል ጉዳተኞች፣ አረጋውያንና አቅመ ደካሞች 
ያልተቋረጠ ምገባ እየተካሄደ እንደሚገኝ የሚናገሩት 
ደግሞ በአራዳ ክፍለ ከተማ ቁጥር አንድ የተስፋ 
ብርሃን ምገባ ማዕከል አስተባባሪ የሆኑት ሰሚራ ሀሰን 
ናቸው። 

ማዕከሉ በሚያዚያ ወር 2013 ዓ.ም ሥራ 
መጀመሩና እስከ አሁን ከአንድ ሺ በላይ 
ተመጋቢዎችን እያስተናገደ እንደሚገኝ  ነው 
ያስታወቁት። ከተመጋቢዎች መካከል ብቁ የሆኑትን 
በመለየት የተለያዩ የሙያ ስልጠናዎችን እንዲወስዱና 
ራሳቸውን እንዲችሉ ለማድረግ በትኩረት እየተሰራ 
መሆኑን አስረድተዋል፡፡ 

ማርቆስ በላይ 

አዲስ አበባ፡- በክልሉ 16 ሺህ ሄክታር መሬት 
በአቮካዶ ምርጥ ዘር መሸፈኑን የኦሮሚያ ክልል 
ግብርና ቢሮ አስታወቀ፡፡

ክልሉ በአቮካዶ ልማት ከአምስት ሚሊዮን 
ኩንታል በላይ ምርት በመሰብሰብ ከሦስት ሚሊዮን 
ዶላር በላይ የውጭ ምንዛሬ ገቢ ለማግኘት መታቀዱን 
አመላክቷል።

የግብርና ቢሮው የቡናና ፍራፍሬ ልማት ዘርፍ 
ኃላፊ አቶ መሀመድሳኒ አሚን ለኢትዮጵያ ፕሬስ 
ድርጅት እንደገለጹት፤ እስካሁን በክልሉ የፍራፍሬ 
ልማት 16 ሺህ ሄክታር መሬት በአቮካዶ ምርጥ ዘር 
መሸፈን ተችሏል።

በ2016 የምርት ዘመን በክልሉ የአቮካዶ ልማት 
ከአምስት ሚሊዮን ኩንታል በላይ ምርት ለማግኘት 
ታቅዶ የተለያዩ ስራዎች እየተከናወኑ ይገኛል ብለዋል። 

በክልሉ ተግባራዊ እየተደረጉ ከሚገኙ የግብርና 
ኢኒሼቲቮች መካከል የአቮካዶ ልማት አንዱ ነው 
ያሉት አቶ መሀመድሳኒ፤ ምርቱን ከሀገር ውስጥ 
ፍጆታ ባሻገር ለተለያዩ ሀገራት ገበያ በማቅረብ 

የውጪ ምንዛሬ እንደሚገኝበት ጠቁመዋል።
አንድ ሺህ ቶን የአቮካዶ ምርት ለውጭ ገበያ 

ለመላክ እየተሰራ መሆኑን አስታውቀው፤ አቮካዶ 
ጥራቱን በጠበቀ መልኩ እንዲመረት አስፈላጊው 
ድጋፍ እየተደረገ መሆኑን ተናግረዋል።  

እንደ አቶ መሀመድሳኒ ገለጻ፤ ለውጪ ገበያ 

ከሚቀርበው የአቮካዶ ምርት ከሦስት ሚሊዮን ዶላር 
በላይ ገቢ ይጠበቃል፡፡

ቀደም ሲል በጥቂት ዞኖች የተጀመረው የአቮካዶ 
ልማት በአሁኑ ጊዜ በ21 የኦሮሚያ ዞኖች ላይ 
እየተከናወነ እንደሚገኝ ጠቁመው፤ በአቮካዶ ምርት 
ልማቱ ላይ 100 ሺህ በላይ አርሶ አደሮች ተጠቃሚ 

በክልሉ 16 ሺህ ሄክታር  መሬት በአቮካዶ ምርጥ ዘር ተሸፍኗል
እየሆኑ እንደሚገኝ አስታውቀዋል። 

በክልሉ የአቦካዶ ልማት ምርት በዓመቱ መጨረሻ 
ምርት መሰብሰብ እንደሚጀመር ገልጸው፤ በተያዘው 
ዓመት ካለው የአየር ንብረትና ግብዓት አቅርቦት 
አንጻር የተሻለ ምርት እንደሚገኝ ይጠበቃል ሲሉ 
ተናግረዋል፡፡

በኦሮሚያ የተለያዩ የፍራፍሬ አይነቶች ላይ 
በርካታ ሥራዎች በመሰራት ላይ እንደሚገኙ 
ጠቅሰው፤ አቮካዶ፣ ሙዝ፣ ፓፓያን ጨምሮ 14 አይነት 
የፍራፍሬ ምርቶች ላይ ትኩረት ተደርጎ እየተሰራ 
መሆኑን ገልጸዋል፡፡

የፍራፍሬ ምርት አርሶ አደሩን ተጠቃሚ 
በማድረግ የምግብ ዋስትናን ለማረጋገጥ የሚያስችል 
በመሆኑ ወጣቶችና ሴቶች በስፋት እንዲሳተፉበት 
እየተደረገ መሆኑን አስረድተዋል።  

በተጨማሪም ከአምስት ሺህ ሄክታር በላይ 
መሬት በሙዝ ምርጥ ዘር ተሸፍኖ 26 ሺህ ቶን በላይ 
ምርት ለገበያ መቅረቡን አስታውቀው፤ በ2016 ምርት 
ከ10 ሺህ ሄክታር በላይ መሬት ላይ የሙዝ ምርጥ 
ዘር እየተተከለ ሲሆን ከ26 ሺህ ቶን በላይ ምርት 
ለመሰብሰብ መታቀዱን ገልጸዋል፡፡



አዲስ ዘመን  ማክሰኞ ጥር 14 ቀን 2016 ዓ.ምገጽ4

ሔርሞን ፍቃዱ

አዲስ አበባ፡- ስምንተኛው የንባብ ፌስቲቫልና ዓውደ 
ርዕይ ማዘጋጀቱን የአዲስ አበባ ባህል ኪነ-ጥበብና ቱሪዝም 
ቢሮ አስታወቀ፡፡

ፌስቲቫሉ  ከጥር 16 እስከ 23 ቀን 2016 ዓ.ም ለአምስት 
ተከታታይ ቀናት በአዲስ አበባ ሙዝየም ይካሄዳል፡፡

የቢሮው የባህል ዘርፍ ምክትል ቢሮ ኃላፊ  አቶ አስፋው 
ኩማ  እንደገለጹት፤ የንባብ ባህል ሀገራዊ እንዲሆን ለማስቻል 
ለስምንተኛ ጊዜ ፌስቲቫሉ ተዘጋጅቷል፡፡ የፌስቲቫሉ ዓላማ 
የከተማው ማህበረሰብ የንባብ ባህል ለማሻሻልና ግንዛቤ 
ለመስጠት ያለመ ነው። 

ለስምንተኛ ጊዜ የተዘጋጀው ፌስቲቫል  ‹‹ንባብ እና 
ሀገር  በማጣመር  አንባቢ ትውልድ ለሀገር ብልፅግና›› 
በሚል መሪ ሀሳብ የያዘ መሆኑን የገለፁት ኃላፊው፤ላለፉት 
ሶስት ዓመታት የተለያዩ ብሮሸሮች በማዘጋጀት የስርፀት ሥራ 
ሲሰራ መቆየቱንም ገልፀዋል፡፡ ሰዎች የንባብ  ልምድን ባህል 
እንዲያደርጉ ከእያንዳንዱ ክፍለ ከተማ የተለያዩ  የህብረተሰብ 
ክፍሎች እና ወጣት ተማሪዎች ላይ ትኩረት በማድረግ  
የተለያዩ ስራዎች ሲሰሩ እንደቆዩም አመላክተዋል፡፡

የቢሮው የባህል ዘርፍ  ከሚያከናውናቸው ስራዎች 
መካከል የቤተ መጻሕፍት መጠቀምና የንባብ ባህል ለማዳበር 
ባለፉት ሰባት ዓመታት የሰራቸው ስራዎች ተጠቃሽ 
መሆናቸውን ተናግረዋል፡፡  ትውልዱ የንባብ ባህልን 
ባህሉ እንዲያደርግ የተለያዩ ስራዎች መከናወናቸውንም 
ጠቁመዋል፡፡

   በዚሁ ዝግጅት በኢትዮጵያ ንባብ ታሪክ ውስጥ  

ስምንተኛው የንባብ ባህል ፌስቲቫልና 
ዓውደ ርዕይ ሊካሄድ ነው

ከህትመት  ጀምሮ  ለንባብ  የራሳቸው አስተዋፅኦ ያደረጉ 
የግልና የመንግሥት ማተሚያ ቤቶች ብርሃና ሰላም 
ማተሚ ድርጅት ፣አስቴር ነጋ፣ኩራዝ  አሳታሚ ተቋማት 
እንዲሁም በከተማችን የሚገኙ ታላላቅ  የመጻህፍት 
መደብሮች፣ደራሲያንና መጻህፍት ሻጮች በምን ዓይነት 
ህይወት አልፈው ንባብን ባህል ሊያደርጉ እየሰሩ እንደሆነ 
የሚያሳዩበት ፌስቲቫል እንደሚካሄድ ገልፀዋል፡፡ 

ዓውደ ርዕዩ ላይ   ሃምሳ የሚደርሱ የመንግሥትና 
የግል ተቋማት እንደሚሳተፉ በመግለፅ፤ የዝግጅቱ ዋና 
ዓላማ የንባብ ባህል ለማሻሻልና በዘርፉ ላይ ያሉ ችግሮች 
የሚፈቱበት እንዲሁም፤  ግንዛቤ ለመስጠት ታስቦ የተዘጋጀ  
እንደሆነ አስረድተዋል፡፡  

አቶ አስፋው ኩማ

የዲፕሎማሲ ሳምንት አካል በሆነው ዓመታዊው 
የሚሲዮን መሪዎች ስብሰባ ዛሬ ስምንተኛ ቀኑን ይዟል። 
በትናንትናው ስብሰባ መድረክ ከምክትል ጠቅላይ 
ሚኒስትርና የውጭ ጉዳይ ሚኒስትር አቶ ደመቀ መኮንን 
በተጨማሪ የተቋሙ ሚኒስቴር ዴኤታ አምባሳደር 

የኢትዮጵያን ብሔራዊ ጥቅም...
ምስጋኑ አርጋና በተለያዩ ሀገራት ተመድበው የሚሰሩ 
አምባሳደሮች ተገኝተዋል። 

አቶ ደመቀ መኮንን በስዊዘርላንድ ዳቮስ ላይ ሲካሄድ 
በቆየው የዓለም አቀፉ የምጣኔ-ሀብት ጉባኤ (World 
Economic Forum) ላይ ተሳትፈው ከትናንት በስቲያ 
አዲስ አበባ መግባታቸው የሚታወስ ነው።

ከ1ኛው ገጽ የዞረ

አማን ረሺድ

አዲስ አበባ፡- ኢትዮጵያ በተባበሩት መንግሥታት 
ድርጅት 28ኛው የአየር ንብረት ለውጥ ጉባኤ የተላለፉ 
ውሳኔዎችን ለመተግበርና በትግበራ ሂደቱ ከአጋር አካላት 
ጋር በትብብር ለመስራት ቁርጠኛ መሆኗን የፕላንና ልማት 
ሚኒስቴር አስታወቀ።

ሚኒስቴሩ እ.አ.አ ከህዳር 30 እስከ ታህሳስ 12 ቀን 
2023 በተባበሩት አረብ ኤሚሬቶች አዘጋጅነት በዱባይ 
ከተማ የተካሄደውን 28ኛውን የተመድ የአየር ንብረት 
ለውጥ ጉባኤ(COP28) አፈጻጸምን አስመልክቶ መግለጫ 
ሰጥቷል።

ኢትዮጵያ የአየር ንብረት ለውጥ ጉባኤ ውሳኔዎችን 
ለመተግበር ቁርጠኛ መሆኗን ሚኒስቴሩ አሳውቋል። 
ጉባኤው በአየር ንብረት ለውጥ ድርድር በርካታ ውጤቶች 
የተገኙበት እንደነበርና ኢትዮጵያ በመሪነት መሳተፏ 
ተጠቁሟል። 

በጉባኤው በተካሄዱ የአየር ንብረት ለውጥ 
ድርድሮች፤ በጎንዮሽ በተካሄዱ የሁለትዮሽና የባለብዙ 
ውይይቶች እንዲሁም እየተከናወኑ ባሉ የአየር ንብረት 
ለውጥ ምላሽ ፕሮጀክቶችና ፕሮግራሞች ኤግዝቢሽንና 
ተያያዥ ጉዳዮች ላይ ኢትዮጵያ ስኬታማ ተሳትፎ 
ማድረጓን ተመላክቷል።

እንደ ሀገር ከምታደርገው ተሳትፎ ባለፈ አባል 
በሆነችባቸው የአፍሪካ ቡድንና በዝቅተኛ የዕድገት ደረጃ 
የሚገኙ ሀገራት ቡድኖችን በመምራት መሳተፏንም 
በመግለጫው ተብራርቷል።

በተጨማሪም አፍሪካውያን በአንድ ድምጽ 
እንዲደራደሩና ጥቅማቸውን እንዲያስጠብቁ ማስተባበሯ 
ተገልጿል። 

የጉባኤው ፕሬዚዳንት በሆነችው የተባበሩት አረብ 
ኢሚሬቶች አስተባባሪነት የተዘጋጁ ለጉባኤው ውሳኔዎች 
አጋዥ የሆኑ በግብርና፣ በታዳሽ ኃይል፣ በጤና፣ ግጭት 
ማስወገድና ሰላም፣ ሁሉን አቀፍ የባለድርሻዎች የትብብር 
ማዕቀፍ የተመለከቱ ስምምነቶችን ፈርማ መቀላቀሏ 
ሚኒስቴሩ አስታውሷል። 

ከዋና ጉባኤ ጎን ለጎን በአጠቃላይ 15 ከሚሆኑ 

ኢትዮጵያ የአየር ንብረት ለውጥ ጉባኤ ውሳኔዎችን 
ለመተግበር ቁርጠኛ መሆኗን ሚኒስቴሩ አሳወቀ

አጋር ሀገራትና ዓለም አቀፍ ድርጅቶች ጋር የሁለትዮሽ 
ውይይቶችን ማድረጓንም አክሏል።

በዚህም የሁለትዮሽ ትብብሮችን አጠናክሮ 
ለመቀጠልና አዳዲስ ተነሳሽነቶችን በመቅረጽ በጋራ 
ለመስራት ከስምምነት መደረሱንና ኢትዮጵያ 
ለስምምነቶቹ ተፈጻሚነት እንደምትሰራ ሚኒስቴሩ 
አመላክቷል።

ኢትዮጵያ በጉባኤው ”UAE AMEA Power” ከተባለ 
ድርጅት ጋር የ600 ሚሊዮን የአሜሪካ ዶላር የ300 ሜጋ 
ዋት የንፋስ ኃይል ማመንጫ ፕሮጀክት፤ ከጣሊያን ጋር 
የስምንት ሚሊዮን ዩሮ የአካባቢ ልማትና የአየር ንብረት 
ለውጥ ሥራዎችን በትብብር ለመስራት ስምምነት 
ማድረጓን ሚኒስቴሩ አስታውቋል።  

የበለጸጉ ሀገራት ለታዳጊ ሀገራት ለአየር ንብረት 
ለውጥ ምላሽ የሚውል የ792 ሚሊዮን የአሜሪካን ዶላር 
ለመስጠት በጉባኤው ቃል መግባታቸው ተመላክቷል። 

የዓለም ባንክ በበኩሉ እ.አ.አ. በ2024 እና በ2025  
ከአየር ንብረት ለውጥ ጋር ተያያዥ ለሆኑ ፕሮጀክቶች 
ዘጠኝ ቢሊዮን የአሜሪካን ዶላር ጭማሪ ማድረጉን 
በጉባኤው ማሳወቁ ተጠቁሟል።

በተጨማሪም የባለብዙ ዓለም አቀፍ የፋይናንስ 
ተቋማት ለአየር ንብረት ለውጥ ምላሽ ድጋፎች በድምሩ 
ከ22 ነጥብ 6 ቢሊዮን የአሜሪካን ዶላር በጀት ለመመደብ 
ቃል መገባቱም ተገልጿል።

ጠቅላይ ሚኒስትር ዐቢይ አሕመድ (ዶ/ር) 
በተሳተፉበት የኮፕ 28 ጉባኤ ላይ ባደረጉት ንግግር፤ 
በአየር ንብረት ለውጥ የተነሳ ሀገሪቷን እየገጠሙ ለሚገኙ 
ችግሮች ምላሽ ለመስጠት በአረንጓዴ አሻራ መርሐ ግብር 
ከ32 ነጥብ አምስት ቢሊዮን በላይ ችግኞች መተከላቸውን 
እንደገለጹ የሚታወስ ነው። 



ኃይለማርያም ወንድሙ

ጥር ስርወ ቃሉ የግዕዝ ሲሆን ነጠረ ማለት ነው።  
ሲፍታታ፤ጠረረ፣ ብልጭ አለ፣ ነጻ (ጠራ)፣ በራ ማለት 
ነው። የፀሐይን ግለት አመላካች ነው። የደስታ ተክለወልድ 
አዲስ የአማርኛ መዝገበ ቃላትም ጥር የወር ስም፣ 
ተጠራ፣ስም ጥር ፣ ጣራ ማለት በሚል ይፈታዋል።  ጥር 
ወር የፍስሃ የደስታ ወር ነው።  ዘመነ መርዓዊ ይባላል።  

መርዓዊ፤ በግእዝና በትግርኛ ሙሽራ የሚል ፍቺ 
አለው።  ገበሬዎች በብዛት በክረምቱ የዘሩትን አጭደው 
ወቅተው አበራይተው በጎተራ የሚያስገቡበት ጊዜ ነው።   
ገበሬው ከእርሻ ሥራው ፋታ አግኝቶ በደስታና በእፎይታ 
የሚዝናናበት ወቅት ነው።  

በጥር ወር የሚከበረውም ጥምቀት በብዛት ለሦስት 
ቀናት የሚከበር የአደባባይ በዓል ነው።  ጥምቀት 
የመጀመሪያው ከተራ፣ ሁለተኛው ጥምቀት ሦስተኛው 
የቃና ዘገሊላ በዓል ነው።  የቃና ዘገሊላው በዓል ኢየሱስ 
ክርስቶስ በሠርግ ቤት ተገኝቶ በወንጌል የመጀመሪያውን 
ተአምር የሠራበት ነው። ሠርገኞች የወይን ጠጅ 
ሲያልቅባቸው ውሃውን ወደ ወይን ጠጅ የቀየረበት በዓል 
ነው።  አባቶች ሲያመሰጥሩት መርዓዊ ሰማያዊ በመርዓዊ 
ቤት ተገኘ።  ሰማያዊው ሙሽራ በምድራዊ ሙሽራ ቤት 
ተገኘ ይሉታል።  በመዝሙርም 

ፀሐይ ሠረቀ
ክርስቶስ ተጠምቀ
አዳምን ለማዳን የመጣው ሙሽራ
በገሊላ መንደር ለሠርግ ተጠራ
ሠርግ ቤት እንዳለ በክብር ተቀምጦ
የወይን ጠጅ ሆነ ውሃው ተለውጦ …›› እያሉ 

ይዘምራሉ።  ሁለቱ በዓላት ማለትም ጥምቀትና ቃና 
ዘገሊላ አባቶች የውሃ በዓልና የውሃ በዓል አንድ ላይ 
ይከበሩ በማለታቸው የሚከበሩ ናቸው።  በዓሉ ሲከበር 
በየቦታው አማኙ ግልብጥ ብሎ ስለሚወጣ በከተሞች 
አካባቢዎች የሰው ብዛት ሲታይ ጠጠር መጣያ አይገኝም።  
ቤት የቀረም ሰው ያለ አይመስልም።  

ወንዱ ሴቱ በባህላዊ ልብስ ደምቆ ያከብረዋል።  
በተለይ ሴቶች ያማረውን የጥምቀት ባህላዊ ልብስ 
ስለሚለብሱበት ‹‹ለጥምቀት ያልሆነ ቀሚስ ይበጣጠስ›› 
ተብሎለታል።  ጥምቀት ሰላም የተመሠረተበት፤ ሕዝቡም 
በአደባባይ ወጥቶ በዓሉን ሲያከብር ሰላም መኖሩን 
የሚያሳይበት ቱሪስቶች በዓሉ ላይ ለመታደም የሚስብበት 
ነው።     

 በጥር ገበሬው ፋታ ስለሚያገኝ በየቦታው ጋብቻ 
ይበዛል።  የሙሽራ ወር በሆነው ጥር በየዓመቱ በተመድ 
የሳይንስ የትምህርትና የባህል ድርጅት በዓለም የማይዳሰስ 
የኢትዮጵያ የባህል ቅርስ ሆኖ የተመዘገበው ጥምቀት 
ይከበራል።  ጥምቀት ጥር 11 ቀን የሚከበር ሲሆን 
ከየአድባራቱና ገዳማቱ ታቦታት በቀሳውስትና በምዕመናን 
ታጅበው በአቅራቢያቸው ወደሚገኝ ወንዝ ምንጭ ሄደው 
ያከብራሉ።  

የዋዜማው በዓል  የጥምቀት ከተራ ይባላል።  ከተራ 
ከተረ፣ ገደበ የሚል ፍቺ አለው።  ውሃን ለጥምቀት በዓል 
ብሎ መገደብ ማለት ነው።  ታቦታትን አጅበው ጥምቀተ 
ባሕር ሸኝተው ገሚሶቹ ምዕመናን ሲመለሱ የተወሰኑ 
ደግሞ በጥምቀተ ባሕር ሜዳ በጸሎት በምስጋና ያድራሉ።  
ይህም ኢየሱስ ከገሊላ ወደ ዮርዳኖስ ለሄደበት እና 
በዮሐንስ እጅ ለተጠመቀበት ማሳያ ነው።  

ሲዘምሩም ‹‹ሖረ ኢየሱስ እምገሊላ ሀበ ዮሐንስ›› 
ኢየሱስ ከገሊላ ወደ ዮሐንስ ሔደ ማለት ነው።  ወጣቶችም 
ሲዘምሩ በጥምቀትና በቃና ገሊላ ሠርግ የተፈጸሙትን 
በሚያስረዳ መልክ ነው። 

‹‹…ባሕር ተጨነቀች ጠበባት መሬቱ
ዮርዳኖስም ሸሸ አልቆመም ከፊቱ
እንደተናገረው ዳዊት በትንቢቱ
የሰላሙ መሪ የሰላሙ ዳኛ
አምላክ ተወለደ ተጠመቀ ለኛ። 
ልጁ በዮርዳኖስ ጽድቅን ሲመሠርት
መጣ በደመና ሰማያዊው አምላክ
እየተናገረ የልጁን ጌትነት ››
በዓሉ በሀገሪቱ ምዕመን በመላው ሀገሪቱ አካባቢዎች 

ሲከበር፤ በተለይ በዓለም ቅርስነት በተመዘገቡት በጎንደር 
ፋሲል ግቢ፣ በላሊበላ አብያተ ክርስቲያናት በአክሱም 
ጽዮን ይከበራል።  ሲዘምሩም 

‹‹ነድ ለማየ ባሕር ከበቦ 
ማየ ባሕር ሀበ የሐውር ጸበቦ›› ይላሉ።  ፍቺው እሳት 

የአዲስ ዘመን ምክትል ዋና አዘጋጆች 

• ወርቁ ማሩ
• ኃይሉ ሣህለድንግል
• እስማኤል አረቦ
• ቦጋለ አበበ  

ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

የባሕር በር ለአንድ ሀገር ምን ያህል አሳሳቢ ጉዳይ እንደሆነ ዓለም አቀፉ ኅብረተሰብ ሊረዳው የሚችል 
የአደባባይ ምስጢር ነው። በተለይም 120 ሚሊዮን ሕዝብ ይዞ ያለወደብ መኖር ማለት ምን ያህል የህልውና 
ጉዳይ እንደሚሆን መገመት ይከብደዋል ብሎ ማሰብ አይቻልም።

ዓለም በተለያዩ ፍላጎቶች በብዙ ፈተናዎች ውስጥ ብዙ ያልተገቡ ዋጋዎች እየከፈለች ባለበት አሁናዊ 
እውነታ፤ ኢትዮጵያውያን አስተማማኝና ቀልጣፋ የወደብ አገልግሎት  የሚያገኙባቸውን አማራጮች  
ተጨባጭ ለማድረግ  የጀመሩት  ጉዞ የዚሁ ዓለም አቀፍ እውነታ አካል  ነው፤ ነገዎቻቸውን ብሩህና ተስፋ 
ሰጪ ለማድረግም ወሳኝ ነው። 

በየዕለቱ በሚፈጠሩ ዓለም አቀፍ ክስተቶች በብዙ እየተፈተነ ባለው ዓለም አቀፍ ኢኮኖሚ እና የደህንነት 
ሁኔታ ውስጥ፤ ያደሩ እና  የዋሉ  ብዙ ያልተሠሩ  የቤት ሥራዎችን  እንደ ሀገር  ይዞ  የ120 ሚሊዮን ሕዝብን 
ሕይወት ማስቀጠል ምን ያህል ፈታኝ እንደሆነ መገመት አይከብድም። 

ችግሩ ዛሬ ላይ የአንድ ሀገር/የኢትዮጵያውያን ተደርጎ ቢወሰድም፤ ነገ ላይ ከኢትዮጵያ አልፎ   ለቀጣናው 
ሀገራት  አለመረጋጋት የስጋት ምንጭ ሊሆን የሚችል ነው። ይህን  ችግር  ቀድሞ ተገንዝቦ  ከወዲሁ የጋራ 
መፍትሔ በጋራ ለማፈላለግ  የኢትዮጵያ  መንግሥት እየሄደበት ያለው መንገድ የሚበረታታ ነው። 

ችግሩን  እንደ ሀገር  ሰጥቶ በመቀበል  መርህ፤ የጋራ ተጠቃሚነት መሠረት ባደረገ መንገድ ለመፍታት  
መንግሥት እየሄደበት ያለው መንገድ ዘመኑን የሚዋጅ፤ ለቀጣናው ሀገራት ሕዝቦች  የነገ ተስፋ ተደርጎ 
ሊወሰድ የሚገባ፤ የኢትዮጵያውያንን አርቆ አሳቢነት አመላካች ነው። 

በተለይም የቀጣናው ሀገራት ካሉበት ድህነትና ኋላቀርነት ፈጥነው መውጣት  የሚችሉበትን የጋራ አቅም 
መገንባት የሚያስችል  ነው። አዲስ የትብብር ምዕራፍ በመክፈት፤ ለቀጣናው ሀገራት ሕዝቦች ብሩህ  ተስፋ 
ፈንጣቂ  ተደርጎ  የሚወሰድ፤ የአካባቢውን ሕዝቦች  ከትናንቶች  ጥላ የሚታደግ ነው።

ሀገራቱ ያላቸውን ተፈጥሯዊ  ጸጋ አውቀውና አቀናጅተው  ከቅኝ ግዛት ዘመን ማግስት  ለሕዝቦቻቸው 
ተስፋ ያደረጉትን  ልማት  እውን ለማድረግ   ትልቅ ስትራቴጂካዊ ጎልበት  ተደርጎ የሚወሰድ፤ የአካባቢውን 
ሀገራት ሕዝቦች ማኅበራዊ፣ ፖለቲካዊና  ኢኮኖሚያዊ  መስተጋብሮች  ወደ ላቀ ደረጃ ማሳደግ የሚያስችል  
ነው።

ብዙዎች ዋጋ ከከፈሉለት የፓን አፍሪካኒዝም እሳቤ የተቀዳ፤ ወንድማማችነትን እና ከዚህ የሚመነጭ  
አብሮ የመልማት  መሻትን  ታሳቢ ያደረገ ነው። ከስድስት አስርት አመታት በፊት የብዙ  አፍሪካውያን  
ታጋዮች ድምጽ  የነበረ፣ ዛሬም በብዙ ጫና ከታፈነበት ወጥቶ የሚሰማ የአፍሪካውያን የተስፋ ድምጽ  ነው።

በየትኛውም የዓለም ክፍል የሚገኝ ሕዝብ ጥያቄ ልማትና ከልማት የሚገኝ ትሩፋት ነው፤ በተለይም 
ድህነትና ኋላ ቀርነት ከሁሉም በላይ ብዙ ዋጋ እያስከፈላቸው ለሚገኙ የአፍሪካ ቀንድ ሀገራት ሕዝቦች  ልማት 
ትልቁና መሠረታዊ ጥያቄያቸው ነው።  ነገዎቻቸው ከዛሬ ሊለዩ የሚችሉት በልማት ብቻ ነው።

ይህ የቀጣናው ሀገራት ሕዝቦች ፍላጎት የመሪዎቻቸው ፍላጎት ሊሆን እንደሚችል ይገመታል፤  አሁን 
ባለው ዓለምአቀፋዊ  እውነታ፤ ይህንን አካባቢያዊ የልማት መሻት እውን ለማድረግ ተያይዞና ተደጋግፎ 
ከመሄድ ውጪ ወደ ስኬት የሚወስድ ሌላ አማራጭ የለም። ያለውም ዓለም አቀፋዊ ተሞክሮ ይኸው ነው። 

ከዚህ ውጪ ማንንም ተጠቃሚ ሊያደርግ የማይችለውን  የሴራ መንገድ መከተልም ሆነ ለመከተል  
መንደርደር ፤ ከጥፋት  ውጪ ሊያስገኝ  የሚችለው  ነገር  የለም፤ በአካባቢው ገዝፎ የሚታየውን ድህነትና 
ኋላቀርነት ከማስቀጠል ያለፈ ሚና አይኖረውም። 

በተለይም  በሀገራቱ የውስጥ ጉዳይ ጣልቃ በመግባት በቀጣናው የተጀመረውን  አዲስ የጋራ ተጠቃሚነት 
ጉዞ ለማሰናከል ጥረት የሚያደርጉ ኃይሎችና ሀገራት የቀጣናው ሀገራት ሕዝቦች የራሳቸውን ዕድል በራሳቸው 
የመወሰን  አቅም ስላላቸው  ካልተገባ እንቅስቃሴያቸው ሊታቀቡ ይገባል።  

እነዚህ ኃይሎች እና ሀገራት ቀደም ባሉት ጊዜያት የአካባቢው ሀገራት ሕዝቦች  የነበራቸውን ሰላምና 
ጉርብትና በማበላሸት  ያልተገቡ ዋጋዎችን እንዲከፍሉ ከማድረግ ባለፈ  የፈጠሩት ነገር የለም። ዛሬም ከዚህ 
የተለየ ዓላማ ስለሌላቸው ፤ የአካባቢው ሀገራት ሕዝቦች  ከትናንቶቻችን  ተምረን እረፉ ልንላቸው፤ ከተስፋችን  
እንዲርቁ  ልናሳስባቸው  ይገባል።  

የቀጣናው ሀገራት ሕዝቦች በውስጥ ጉዳያችን
 የሚገቡትን እረፉ ልንላቸው ይገባል! ጥምቀት የሰላም ምልክት!

የውሃውን ባሕር ከበበው የባሕር ውሃውም  የሚሄድበት 
ቦታ ጠበበው ማለት ነው።  

ይህም ቱሪስቶች እንደ ጎንደር፣ ላሊበላ፣ ሐረር፣ 
አክሱም ለጥምቀት ሲሄዱ ‹‹በአንድ ወንጭፍ ሁለት 
ወፍ›› እንደሚባለው በአንድ ጊዜ የማይዳሰሰውን እና 
የሚዳሰሰውን የዓለም ቅርስ ሊያዩና ሊጎበኙ የሚችሉበትን 
ዕድል የሚፈጥር ለቱሪስቶቹም ሀሴት የሚያጭር በዓል 
ነው ማለት ይቻላል።  የጥምቀት ከተራ ብቻ ሳይሆን 
የመስቀል ደመራን ስንጨምርባቸው በታሪካዊ ቅርሶቹ 
ሥፍራዎች በተለያየ ጊዜ ሁለት የማይዳሰሱ የዓለም 
በዓለት የሚከበርባቸው ሥፍራዎች ናቸው ማለት 
ይቻላል።    

በሐረርም ይህንኑ የጥምቀት በዓል አማኙ 
ያከብረዋል።  የጥምቀት ከተራን የመስቀል ደመራ 
አከባበርን ጨምረን  በቅርቡ የሸዋል ኢድን አከባበርን 
የኢትዮጵያ የማይዳሰስ ቅርስ አድርጋ ላስዝመዘገበችው 
የዓለም ቅርስ ለሆነችው ሐረርም በተለያየ ጊዜ  ሦስት 
የማይዳሰሱ የዓለም ቅርስ የሆኑ በዓላት የሚከበሩባት 
ያደረጋት ነው።  

የጥምቀት በዓል ለዘመናት በትውፊት ሲከበር የነበረ 
የአደባባይ በዓል ነው።  በዓሉን ሌሎች የእምነት ተከታዮች 
ጭምር ይታደሙበታል።  በዓሉ ከመንፈሳዊነቱ አልፎ 
ሕዝብ ለሕዝብ የሚገናኝበት ሰላም የሚመሠረትበት፣ 
ፍቅር የሚጸናበት የትዳር አጋር የሚመረጥበት በዓል 
ነው ጥምቀት።   ወራጅ ወንዝ ባለበት ሐይቅና ምንጭ 
ባለበት የሚከበረው ጥምቀት እንደአዲስ አበባ ባሉ 
ወንዝ አልባ ከተሞች የጥምቀት ገንዳ ተሠርቶ ይከበራል።  
ዘንድሮ የሚከበረውን የጥምቀት በዓል የጃንሜዳን ባህረ 
ጥምቀት የአዲስ አበባ ከተማ አስተዳደር ዝግጁ ለማድረግ 
የሚጠበቅበት እንደሠራ መረጃዎች ያሳያሉ።  

በተለይ የጃንሜዳው ጥምቀተ ባህር ለቦታው 
በሚመጥን ደረጃ፣ መሠራት አለበት። ከበዓሉ መልስ 
ደግሞ ወጣቶች ታዳጊዎች የውሃ ዋና ስፖርት 
እንዲለማመዱበት፣ እንዲሠሩበት እንዲወዳደሩበት 
የሚደረግበትን መንገድ የውሃ ዋና ፌዴሬሽንም ተግቶ 
ሊሠራበት ይገባል ባይ ነኝ።   በአበበ ቢቂላ ስታዲየም 
አካባቢ በሚከበረው የጥምቀት በዓልም በሥፍራው 
ጥምቀትን የሚያከብሩት አብያተ ክርስቲያናቱ ባለፈው 
ዓመት ጥምቀተ ባህሩን በጋራ ለማደስና በዘመናዊ መልኩ 
አሻሽለው ለመሥራት ሲንቀሳቀሱ ነበር።  

የጎንደር ጥምቀት አከባበርን ለየት የሚያደርገው 
በጎንደር ነገሥታት ዘመን የተሠራ ዘመን ተሻጋሪ የውሃ 
ገንዳ ስላለው ጭምር ነው።  ጥምቀት ሲከበርና ውሃውም 
በጳጳሳቱ ሲባረክ ወጣት ወንዶች ተወርውረው ውሃ 
ውስጥ ገብተው ሲዋኙ የሚታዩበት ነው።  

  በጥምቀት በዓል  መዝሙር እንሰናበት! 
‹‹ዮሐንስ  አጠምቆ ለኢየሱስ 
በፈለገ ዮርዳኖስ ››  ትርጉሙም፤ ዮሐንስ ኢየሱስን 

በዮርዳኖስ ወንዝ አጠመቀው።  ማለት ነው።   የዓመት 
ሰው ይበለን!

የዋዜማው በዓል  የጥምቀት 
ከተራ ይባላል።  ከተራ 
ከተረ፣ ገደበ የሚል ፍቺ 

አለው።  ውሃን ለጥምቀት በዓል ብሎ 
መገደብ ማለት ነው።  ታቦታትን 
አጅበው ጥምቀተ ባሕር ሸኝተው 

ገሚሶቹ ምዕመናን ሲመለሱ የተወሰኑ 
ደግሞ በጥምቀተ ባሕር ሜዳ በጸሎት 
በምስጋና ያድራሉ።  ይህም ኢየሱስ 
ከገሊላ ወደ ዮርዳኖስ ለሄደበት እና 

በዮሐንስ እጅ 
ለተጠመቀበት ማሳያ ነው

ዜና

ከ1ኛው ገጽ የዞረ

በበዓሉ  የሀገራቱን ታሪካዊ ፤ ባህላዊ ፤ኢኮኖሚያዊ 
ትስስር ይበልጥ የሚያጠናክሩ የተለያዩ ትዕይንቶች፤ ኤክስፖና  
የፓናል ውይይቶች እንደሚካሄዱ አመላክተዋል።  

በዘንድሮውም በዓል በተለይ የአርብቶ አደር ሕይወት 
ድንበርና ወሰን የማያግደው እንደመሆኑ፤ በቀጣናው ያሉ 
አርብቶ አደሮች ረጅም ዓመታትን ያስቆጠረ ማህበራዊ ግንኙነት 
ለላቀ ኢኮኖሚያዊ ጠቀሜታ አስተዋፅኦ እንዲያበረክት ታሳቢ 
ተደርጎ ዝግጅት መደረጉን አስታውቀዋል፡፡    

በዓሉ ቀጣናዊ ትስስር በሚፈጥር መልኩ እንዲከበር 
በመንግሥት አቅጣጫ በመሰጠቱ  ተከትሎ ዘንድሮ ‹‹አርብቶ 
አደርነት የምሥራቅ አፍሪካ ህብረ- ቀለም›› የሚል መሪ ሃሳብ 
ከጥር 17 እስከ ጥር 23 በሚሊኒየም አደራሽ እንደሚካሄድ 
ጠቁመዋል፡፡

«በ19ኛው የአርብቶ አደሮች በዓል ... 
በዓሉ በሚካሄድባቸው ቀናትም የሁሉንም አርብቶ አደር 

አካባቢዎች ባህላዊ፤ ማህበራዊና ኢኮኖሚያዊ ትውፊቶች 
የሚያንፀባርቁ ዓውደ ትዕይንቶች፤ ኤክስፖና የፓናል 
ውይይቶች የሚካሄዱ መሆኑን አንስተዋል። 

የግመል ግልቢያና የግመል ወተት የመቅመስ ትዕይንቶች 
በበዓሉ ከሚካሄዱ ዝግጅቶች መካከል መሆናቸውን ገልጸው፤ 
በፓናል ውይይቶቹም በኢጋድ በኩል የተጋበዙና ቁጥራቸው 
ከ250 የሚልቁ የየሃገራቱ አርብቶ አደር ተወካዮች፤ 
ዲፕሎማቶችና የግብርና ባለሙያዎች እንደሚሳተፉ 
አስታውቀዋል፡፡  

 መሪ ሃሳቡ አርብቶ አደርነት ሁሉም ሀገራት ህዝቦች 
የሚያዋህድና ህብረቀለም የሚፈጥር መሆኑን ለማሳየት 
ታሳቢ ተደርጎ መቀረፁን ሚኒስትር ዴኤታው አመልክተው፤ 
በበዓሉ የሚታደሙ አርብቶ አደሮች ባህላዊና ኢኮኖሚያዊ 
ትስስራቸውን ከማጠናከር ጎን ለጎን የጋራ በሆኑ እንደ ድርቅ፤ 

የጎርፍ አደጋ እንዲሁም ኮንትሮባንድ ንግድ በመሰሉ ችግሮች 
ዙሪያ እንዲሁም የልማት አማራጮች ላይ ይበልጥ ተቀራርበው 
እንዲሰሩ  ምቹ ሁኔታ እንደሚፈጠርላቸው  አስረድተዋል። 

እንደሚኒስትር ዴኤታው ማብራሪያ፤ በበዓሉ መክፈቻ 
ዕለት ብቻ ከተለያዩ ክልሎች የተውጣጡ ከ500 በላይ 
አርብቶ አደሮች በየአካባቢያቸው የሚገኙ የተፈጥሮ ፀጋዎች 
ለታዳሚው የሚያሳዩበት መድረክ ተመቻችቷል። 

በበዓሉ የአፋር አርብቶ አደሮች ከጂቡቲ፤  የሱማሌ ክልል 
አርብቶ አደር ከሱማሌ ላንድና ከሱማሌ፤ በኦሮሚያና ደቡብ 
ምዕራብ ኢትዮጵያ አካባቢዎች የሚገኙት ደግሞ ከኬንያ፤ 
ጋምቤላ ያሉት ከደቡብ ሱዳን እንዲሁም ቤኒሻንጉል ከሱዳን 
አርብቶ አደሮች ጋር የባህል፣ የታሪክ፣ የኢኮኖሚ፣ የገበያ 
ትስስራቸውን ይበልጥ የሚያጠናክሩበት መድረክ የሚፈጥር 
ነው ብለዋል። 

በበዓሉ የአርብቶ አደር አካባቢዎችን የቱሪዝምና 

የኢንቨስትመንት አማራጮች ለማሳየት ጥረት የሚደረግ 
መሆኑንም ሚኒስትር ዴኤታው አስገንዝበዋል፡፡ 

የቀጣናው አርብቶ አደሮች ልምድና ተሞክሮቻቸውን 
በመለዋወጥ የንግድ ትስስራቸውን ይበልጥ እንዲያሳልጡ፤ 
እንዲሁም የጋራ ችግሮቻቸው ላይ የመፍትሔ አቅጣጫዎችን 
በማስቀመጥ ተጠቃሚነታቸውን እንዲያገለብቱ ዕድል 
ይፈጥራል ሲሉ አመላክተዋል።

በዓሉ እንደሀገር መከበሩ የአርብቶ አደሩ ማህበረሰብ 
በተደጋጋሚ የሚያነሳቸው ጉዳዮች ትኩረት እንዲያገኙ 
ብሎም በፖሊሲና ስትራቴጂ ማዕቀፍ እንዲገፉ አወንታዊ ሚና 
መጫወቱን አስረድተዋል።

በየሁለት ዓመቱ በሚከበረው የአርብቶ አደር ቀን  
በዓልም አርብቶ አደሩ ያሉበት ውስብስብ ችግሮች እንዲፈቱና 
ተግባራዊ የመፍትሔ አቅጣጫዎች እንዲቀመጡ ከማድረግ 
አኳያ አበረታች ሥራዎች መከናወናቸውን አመላክተዋል፡፡

ግልጽ የጨረታ ማስታወቂያ 
በ2016 በጀት ዓመት በደቡብ ኢትዮጵያ ክልል በጋሞ ዞን ቦንኬ ወረዳ 

ፋይናንስ ጽ/ቤት ከዚህ በታች የተዘረዘሩ ሎት መሠረት በዘርፉ ከተሰማሩ 

ድርጅቶች ወይም ግለሰቦች በግልጽ ጨረታ አወዳድሮ መግዛት ይፈልጋል፡፡

በዚህ መሰረት

• ሎት አንድ፡-ጽህፈት መሳሪያና ሌሎች አላቂ ዕቃዎች -

• ሎት ሁለት፡- ኤሌክትሮኒክስ 

• ሎት ሶስት -የተሽከርካሪ ጥገና አገልግሎት ;

በግልጽ ጨረታ ዘዴ አወዳድሮ መግዛት ይፈልጋል ስለሆነም የሚከተሉትን 

መስፈርቶችን የሚያሟሉ ተጫራቾች መወዳደር ይችላሉ ፡፡

1ኛ/ በዘርፉ የታደሰ የንግድ ሥራ ፈቃድ ያለው/ያላት,

2ኛ/ የግብር ከፋይ መለያ ቁጥር/ TIN/ያለው

3ኛ/ ቫት /VAT/ ተመዝጋቢ የሆነ

4ኛ/ በበጀት ዓመቱ በሚወጣው ጨረታ ለመሳተፍ የሚያስችል ከገቢዎች 

የተሰጠ ክሊራንስ ወይም ድጋፍ ደብዳቤ ያለው

5ኛ/ በአቅራቢዎች ዝርዝር ውስጥ የተመዘገበ

6ኛ/ ንግድ ምዝገባ ምስክር ወረቀት ያለው

7ኛ/ ተጫራቾች የጨረታውን ሙሉ መረጃ ዝርዝር ከጨረታ ሰነድ ላይ 

ማግኘት ይችላሉ፡፡

8ኛ ፋይናንሻል ጨረታ ሰነዱ ዋጋ ተሞልቶ አንድ ኦርጅናልና ሁለት 

ፎቶግራፊክ ኮፒ ሆኖ ኦርጅናሉ ለየብቻ ታሽጎ ከላዩ ላይ ፋይናንሻል 

ኦርጅናል ተብሎ መፃፍ አለበት፡፡ፎቶግራፊክ ኮፒው ለየብቻ ታሽጎ 

ፋይናንሻል ኮፒ ተብለው መፃፍ አለበት:፡ቴክንካል ዶክመንት ለየብቻ 

መታሸግ አለበት

9ኛ/ ሁሉንም ፖስታዎች በአንድ እናት ፖስታ ውስጥ በማድረግ በአግባቡ 

ታሽጎ ጨረታው በጋዜጣው ከወጣበት ቀን ጀምሮ ባሉት 15 (አስራ 

አምስት) ተከታታይ ቀናት (ቅዳሜ፣ ዕሁድ እና በዓል ቀናትን ጨምረው) 

በሚቆጠር ሆኖ የጨረታውን ሰነድ መግዣ ለሎት አንድ የማይመለስ 

200.00/ሁለት መቶ ብር/ እና ለሎት ሁለት የማይመለስ 200.00 (ሁለት 

መቶ ብር ) ለሎት ሶስት የማይመለስ 300.00(ሶስት መቶ ብር) በቦንኬ 

ወረዳ ገቢዎች ቅ/ጽ/ቤት በመክፈል የጨረታውን ሰነድ መግዛት ይችላሉ፡፡

10ኛ/ ጨረታው ተጫራቾች ወይም ህጋዊ ወኪሎቻቸው በተገኙበት ይህ 

ማስታወቂያ ከወጣበት በ16ኛው ቀን ከጠዋቱ 4፡00 ሰዓት ሳጥኑ ታሽጎ 

4፡30 ሰዓት ይከፈታል፡ ጨረታው የሚከፈትበት ቀን ቅዳሜ ወይም 

ዕሁድ ወይም የህዝብ በዓል ቀን ከሆነ በሚቀጥለው ቀን በተመሳሳይ 

ሰዓት ይከፈታል፡፡በጨረታው አሸናፊ የሚሆነው ከቫት ጋር ዝቅተኛ ዋጋ 

ያስገባ ይሆናል፡፡

11ኛ/ ሎት ሶስት (የተሽከርካሪ ጥገና አገልግሎት) ያሸነፈው ተጫራች ውል 

ማስከበሪያ የጠቅላላ ዋጋ 5% በማስያዝ ውል መግባት ይጠበቅበታል፡፡

መ/ቤቱ የተሻለ አማራጭ ካገኘ ጨረታውን በከፊል ሆነ ሙሉ በሙሉ 

መሰረዝ ይችላል፡፡

ስለመረጃ ዝርዝር መረጃ ከፈለጉ  ስልክ ቁጥር +251916076775/+25

1913845574/251924745056

የደቡብ ኢትዮጵያ ክልል ጋሞ ዞን ቦንኬ 

ወረዳ ፋይናንስ ጽ/ቤት

መንግሥት ዳያስፖራውን... 

የሆነች ሀገርን የመገንባት ፍላጎት አለው፤ እየገነባም ይገኛል 
ሲሉ ተናግረዋል። 

ሚኒስትር ዴኤታው እንዳመለከቱት፤ ለብሔራዊ 
ጥቅም በጋራ መስራት በመሆኑ የተስተካከለ የሀገረ 
መንግሥት ግንባታ ለማካሄድ የሁሉም አስተዋጽኦ ወሳኝ 
ነው፡፡ 

ውጤታማ የሆኑ የልማት ሥራዎችን በመደገፍ 
ለመጪው ትውልድ ምቹ የሆነች ሀገር መፍጠር እንደሚገባ 
አምባሳደር ምስጋኑ አስገንዝበዋል። 

አብዛኛው ዳያስፖራ ለሀገሩ በመቆርቆር የፖሊሲ  
ግብዓት  ያቀርባል ያሉት ሚኒስትር ዴኤታው፤ መንግሥት 
ስለሰላም ያልተገደበ ድጋፍ በማድረግ ለሀገራቸው ዕድገት 
አይተኬ ሚና እየተጫወቱ የሚገኙ የዳያስፖራ አባላትን 
አስተያየት በመቀበል አብሮ ለመሥራት ዝግጁ ነው 

ብለዋል።
የኢትዮጵያ ዳያስፖራ አገልግሎት ዋና ዳይሬክተር 

መሐመድ እንድሪስ (ዶ/ር) በበኩላቸው፤ ዳያስፖራው 
ለሀገሩ አስፈላጊውን ጥቅም እንዲሰጥ የዳያስፖራ 
ዲፕሎማሲ አማካሪ ፎረም መመስረቱን አስታውቀዋል።

ፎረሙ ከ25 ሀገራት በተውጣጡ ከ300 በላይ ተጽዕኖ 
ፈጣሪ የዳያስፖራ አባላት የተቋቋመ መሆኑን ገልጸው፤ 
የፎረሙ መቋቋም ዳያስፖራው ለሀገሩ ሊያበረክት 
የሚችለውን አስተዋጽኦ በጥናት በመለየት ወደ ተግባር 
እንዲቀየር ያደርጋል ብለዋል፡፡

የዳያስፖራ ዲፕሎማሲ አማካሪ ፎረሙ ለፖሊሲ 
ግብዓት በማቅረብና ዳያስፖራው ሀገሩን ሊጠቅም 
በሚችልበት ሁኔታ ላይ እንዲሰራ ሰፊ ጥረት እንደሚያደርግ 
ዶክተር መሐመድ አመላክተዋል። 

በመድረኩ በተለያዩ ሀገራት እየሰሩ የሚገኙ የኢትዮጵያ 
አምባሳደሮችና የዳያስፖራ ማህበረሰብ አባላት ተገኝተዋል። 

ከ1ኛው ገጽ የዞረ



ወርቅነሽ ደምሰው

በሀገሪቱ በከፍተኛ የውጭ ምንዛሪ ከውጭ ወደ ሀገር 
ውስጥ የሚገቡ የቴክኖሎጂ ውጤቶችን በሀገር ውስጥ 
በማምረት የመተካት ሥራ እየተሠራ ይገኛል።  ከቅርብ ጊዜ 
ወዲህ በተለይ ሀገር በቀል እውቀትን በመጠቀም በራስ 
አቅም ለሚሠሩ የፈጠራ ሥራዎች ትኩረት ተሰጥቷል።  
በዚህም ከፍተኛ ወጪን የሚጠይቁ የቴክኖሎጂ 
ውጤቶችን በሀገር ውስጥ በማምረት ቴክኖሎጂዎቹን 
ለማስመጣት ይወጣ  የነበረውን ውጪ የሚያስቀሩ እና 
ጊዜ የሚቆጠቡ የፈጠራ ሥራዎች እየተሠሩ ናቸው።  

አሁን በተለይ በሀገራችን ይሠራሉ ተብለው 
የማይታሰቡት ቴክኖሎጂዎች ጭምር በሀገር ውስጥ 
ማምረት እየተቻለ ይገኛል።  ከእነዚህ ውስጥ አንዱ 
የሆነውን በከፍተኛ የውጭ ምንዛሪ ከውጭ የሚገባውን 
የብረት መቁረጫ ማሽን በሀገር ውስጥ መሥራት ተችሏል።  
ይህም የተሰራው በሀገሪቱ የፈጠራ ባለሙያዎች ነው።  

ይህ ማሽን የተሠራው በመካኒካል ኢንጂነሮቹ ቤቴል 
ተስፋሁን እና ኢንጂነር ጥሩ ዓለም ተሾመ ነው።  እነ 
ኢንጂነር ቤቴል ‹‹ሲኤምሲ ፕላዝማ ማሽን›› በመባል 
የሚታወቀውን ይህን ማሽን  ለመሥራት መነሻ  የሆናቸው 
ሁለቱም የመካኒካል ኢንጂነሪንግ ምሩቃን መሆናቸው፣ 
ከማሽኖች  ጋር  በቅርበት የመገናኘት ዕድሉ ስላላቸው 
እንዲሁም ፍላጎቱ ስላደረባቸው መሆኑን ይናገራሉ።  

ይህን ማሽን ለመሥራት አንዱ መነሻ ሃሳብ የሆናቸው  
የብረታብረትና ኢንጂነሪንግ ኮርፖሬሽን (ሜቴክ) 
በመባል ይጠራ የነበረው ድርጅት በባሕርዳር ይሠራ 
በነበረበት ወቅት ፕሮጀክቶች ለመሥራት በገቡበት ወቅት  
ያጋጠሟቸው ችግሮች መሆናቸውን ኢንጂነር ቤቴል 
ታስታውሳለች።  

እሷ እንዳለችው፤ በማዕከሉ በተለያዩ  የብረት 
ሥራዎች ላይ የተሰማሩ አብዛኞቹ ባለሙያዎች 
የብረት መቁረጫ ማሽን ቢፈልጉም፣ ለብረት መቁረጫ 
የሚውሉ ማሽኖችን ማግኘት ግን አልቻሉም።  ለዚህ 
ችግር መፍትሔ መፈለግ የጀመሩት እነ ኢንጂነር ቤቴል 
በኮምፒዩተር በመታገዝ ብረትን መቁረጥ የሚችል 
የብረት መቁረጫ ማሽን  የመሥራት ሃሳብ በውስጣቸው 
ይጠነሰሳል።  

በወቅቱ በኮምፒዩተር እየታገዙ የሚሠሩት ስ ሪዲ 
(3ዲ) ፕሪንተር እና ሌሎች ለእንጨት መቁረጫ የሚውሉ  
ሲኤምሲ ማሽኖች  ነበሩ፤ በዚህ ቴክኖሎጂ የሚታገዝ 
ለብረት መቁረጫ የሚውል ማሽን ግን አልነበረም።  
በዚህ የተነሳ  ከእንጨት የተቆረጠ ፕሮቶታይፕ ብቻ ነበር  
መሥራት የቻሉት።  ግዴታ ከብረት ተቆርጠው መሥራት 
ያለባቸውን ለመሥራት ባለመቻላቸው የብረት መቁረጫ 
ለመሥራት እንደቻሉ ኢንጂነር ቤቴል ታብራራለች።  

እነ ኢንጂነር ቤቴል፤ በተማሩት የሙያ ዘርፍ 
የሚታዩ  ችግሮችን ነቅሰው በማውጣት ይህንን ማሽን 
መሥራት ችለዋል።  አሁን ‹‹ችቦ ሲኤምሲ ኢንጂነሪንግ›› 
የተሰኘ ድርጅት ከፍተው  የተለያዩ  የሲኤምሲ ፕላዝማ 
ምርቶችን እየሠሩ  ይገኛሉ።  

የእነ ኢንጂነር ቤቴል የፈጠራ ሥራ የሆነው ‹‹ሲኤምሲ 
ፕላዝማ ማሽን›› ተሠርቶ ያለቀ ሲሆን፤ የሙከራና ፍተሻ 
ሂደቶችንም አልፎ አሁን አገልግሎት እየሰጠ ነው፤ የማሽኑ  
የአጠቃቀም መመሪያም እየተዘጋጀ  ነው።  

ኢንጂነር ቤቴል እንደምትለው፤ የፈጠራ ውጤቱ 
ለሀገሪቱ መካኒካል ኢንጂነሪንግ ችግሮች መፍትሔ 
ይሆናል የተባለ ሲኤም ሲ ማሽን ነው።  ማሽኑን  
በዲጅታል መንገድ  መቆጣጠር ይቻላል።  ብረትን 
በቀላሉ በሚፈለገው ዓይነት ቅርጽ በአጭር ጊዜ ውስጥ 
ቆርጦ ለማወጣት ያስችላል።  አሁን የማኑፋክቸሪንግ 
ኢንዱስትሪ ዋና ዋና ችግሮች ከሚባሉት አንዱ በተለምዶ 
(በማንዋል) የሚሠራበት መሆኑ ነው።  ለምሳሌ አንድ 
ብረት ለመቆረጥ የሚቻለው በማንዋል መንገድ ነው፤ 
በዚህ መንገድ  የሚፈለገውን  ቅርጽ  ምንም እንከን 
በማይወጣለት መልኩ በትክክል ማምጣት ግን አይቻልም 
በማለት ታብራራለች።  

ማሽኑ በባሕርዳር ዩኒቨርሲቲ የብረታ ብረት 
ኢንጂነሪንግ ማዕከል  አገልግሎት እየሰጠ መሆኑን 
የምትናገረው ኢንጂነር ቤቴል፤ የዩኒቨርሲቲው 
ተማሪዎች ብረቶችን በሚፈልጉት ዓይነት መቁረጥ 
እያስቻላቸው እንደሆነም ትገልጻለች።  የብረታ ብረት 
ቅርጾችን  በትክክል ያለምንም እንከን ለማውጣትና 
ለመቁረጥ የግዴታ  በኮምፒዩተር የሚታገዙ  ማሽኖች 

ሳይንስና ቴክኖሎጂ  

እንደሚያስፈልጉ ጠቅሳ፤ ለዚህ ሥራ ትክክለኛው መሣሪያ 
ይህ ማሽን እንደሆነ አመላክታለች።  

በሲኤምሲ ፕላዝማ ማሽን  የሚፈለጉት  ዲዛይኖች 
በተለያዩ ቅርጾች ከተሠሩ በኋላ ብረቱ በማሽኑ እንዲቆረጥ 
ይደረጋል።  ይህም የሚያገለግለው በብረት ላይ ለሚሠሩ  
የሜታል  የአርት ሥራዎች ነው።  የበር፣ የመስኮት እና 
ለተለያዩ  ነገሮች የሚውሉ አካላትን ለማምረት  ያስችላል።  

እነ ኢንጂነር ቤቴል ማሽኑን ለመሥራት በባሕርዳር 
ዩኒቨርሲቲ ወርክሾፕ ውስጥ ያሉ ማሽኖችን በብዛት 
ተጠቅመዋል፤ ፕሪንተር፣ ሌሎች የሲኤምሲ ማሽኖችን  
የእንጨት መቁረጫዎችን እና ፕላስቲኮችን  ተገልግለዋል።  

አብዛኛው የማሽኑ አካል የተሰራው ከእንጨት 
ነው።  ዲዛይኑን ለመሥራት ደግሞ የተለያዩ ሶፍትዌሮች 
በመጠቀም የራሳቸው የሆነ ዲዛይን አውጥተው 
ሠርተዋል።  ኤሌክትሪካል ክፍሎቹን ለመሥራት 
ቀደም ሲል በመደበኛ  ትምህርት ካገኙት እውቀት 
ውጪ የተለያዩ መጻሕፍትን በማንበብ የሠሩ ሲሆን፤  
ኤሌክትሪካልና መካኒካል አካላቱን የሚያገናኙ ሶፍት 
ዌሮችንም ፈጥረው ሠርተዋል። 

ማሽኑን በተለያዩ ኢንዱስትሪዎች  ውስጥም መጠቀም 
ይቻላል።  ለምሳሌ በግብርናው ዘርፍ ዘር ለመዝራት 
የሚያስፈልጉ ማሽኖችን ሲሰሩ  የሚያስፈልጓቸውን 
አካላት ለማምረት  የመጀመሪያውን ሥራ ብቻ ከመስራት 
ውጪ  መቀጠል አይችሉም።  የዚህ ችግሩ  ይህን ማሽን 
ማምረት የሚያስችሉ አካላትን መቁረጫ ማሽን አለመኖሩ 
ላይ ነው።   እነዚህ ማሽኖች ግን የግዴታ በማሽኑ 
የሚቆረጡትን በመቁረጥ በፍጥነት ያለምንም እንከን 
ለመሥራት ያስችላሉ።    

በተመሳሳይ በጤናው ዘርፍ  የ‹ኤክስሬ› ማሽን ሳጥኑን 
ለመሥራት  ያስችላል።  ሳጥኑ ከብረት የሚሠራ ሲሆን፣ 
ለእዚህ የሚያስፈልገውን ብረት በትክክል ያለምንም 
እንከን ለመቁረጥ የግዴታ  ይህን ዓይነት ማሽን መጠቀም 
ያስፈልጋል፤ አለበለዚያ ብረቱን በአጭር ሰዓት እንዲሁም 
በትክክል መቆረጥ አይቻልም። 

በማኒፋክቸሪንግ ኢንዱስትሪ ውስጥም እንዲሁ 
ብዙ ዓይነት ማሽኖች አሉ።  የሳሙና ማምረቻ 
እና መፍጫዎችን ለመሥራት ማሽኑ ያስፈልጋል።  
በአውቶሞቲቭ ኢንዱስትሪ ውስጥ የመኪና አካላትን 
ለመቁረጥ በእጅጉ ያስፈልጋል።   በእጃችን ቅርጾችን 
በትክክል ማውጣት አንችልም፤ የሚፈልገውን ቅርጽ 
በትክክል ለማውጣት  እንደዚህ ዓይነት ማሽኖች የግድ 
ያስፈልጋሉ። 

ማሽኑ በፍጥነት መሥራት በማስቻል ጊዜን መቆጠብ 
ከመርዳቱም በላይ፣  ምንም እንከን የማይወጣላቸውን 
ሥራዎች ለመሥራት ይረዳል የምትለው ኢንጂነር 
ቤቴል፤ ዲዛይኑ በኮምፒዩተር ተሠርቶ ካለቀ በኋላ ማሽኑ 
ይህ ዲዛይን እንዲወጣ እንደሚያደርግ ትገልጻለች።  
‹‹ማሽኑን በኮምፒዩተር ስለምንቆጣጠረው ምንም 
እንከን  የማይወጣለት ሥራ መሥራት ያስችላል።  
እንደዚህ ዓይነት ሥራዎች በእጅ  ሲሰሩ ሁልጊዜም አንዱ 

ከአንዱ ይለያያል፤ ዲዛይኑ ተጠብቆ በትክክል ካልተሰራ 
የምንፈልገውን ቅርጽ  ለማግኘት  አያስችለንም›› ስትል 
ታብራራለች። 

ከውጭ በከፍተኛ የውጭ ምንዛሪ  የሚመጣው 
‹‹ሲኤምሲ ፕላዝማ ማሽን›› በሀገር ውስጥ አገልግሎት 
እየሰጠ መሆኑን የምትጠቁመው ኢንጂነር ቤቴል፤ 
‹‹የእኛ ማሽን ከዚህ ይለያል፤ ፍሬሙ ፣ ዲዛይኑ በራሳችን 
የተሠራ ነው።  ከውጭ የሚመጣውን ማሽን በማሻሻል 
በቀላሉ እንዲንቀሳቀስና እንዲያመርት፣ በአነስተኛ ዋጋ 
ሀገር ውስጥ ማምረት እንዲቻል አድርገን ሠርተናዋል›› 
ትላለች።  

እሷ እንዳብራራችው፤ ከውጭ የሚመጣው ማሽን 
ዋጋው በጣም ውድ ነው።  ሁለት በአንድ ሜትር ስፋት 
ያለው ሲኤምሲ ፕላዝማ ማሽን ከውጭ ተገዝቶ ወደ 
ሀገር ውስጥ እስከሚገባ ድረስ ያለው እያንዳንዱ ውጪ 
ሲሰላ  ዋጋው አራት ሚሊዮን ብር አካባቢ ይደርሳል።  

በሀገር ውስጥ ተሻሽሎ የተመረተው ይህ  ሲኤምሲ 
ፕላዝማ ማሽን ግን ዋጋው ተመጣጣኝ ሲሆን፣ 300 
ሺ ብር ቢያስወጣ ነው።  ማሽኑ  ይህንን ብዙ ወጪ 
ማስቀረቱ ብቻ ሳይሆን ተመራጭ የሚያደርገው፣ ጊዜና 
ጉልበት  ያለአግባብ እንዳይባከን ማድረጉም ሌላው 
ፋይዳው ነው።  

ኢንጂነር ቤቴል፤ አሁን አንድ ሲኤምሲ ፕላዝማ 
ማሽን  መሥራታቸውን ጠቅሳ፣  ሌሎች  ማሽኖችን  
ለማምረት  በሂደት ላይ መሆናቸውን ጠቁማለች።  
እነ ኢንጂነር ቤቴል  የማሽኑን አገልግሎት ለሚፈልጉ 
ሰዎች አገልግሎት እየሰጡ ይገኛሉ።  በማሽኑ መገልገል 
የሚፈልጉ አካላት ወደ እነርሱ መጥተው አገልግሎት 
ማግኘት እንደሚችሉም አስታውቃለች።  

‹‹ የብረታ ብረት ሥራዎችን የሚሠሩ አካላት 
የሚፈልጉትን ዲዛይን  ይዘው ከመጡ ዲዛይኑን ማምረት 
እንችላለን።  አለበለዚያም የፈለጉትን ዲዛይን ሠርተን  
መስጠት እንችላለን›› የምትለው ኢንጂነር ቤቴል፤ ከዚህ 
በተጨማሪም ለማስታወቂያ አገልግሎት የሚውሉ 
እንደ ሎጎ፣ መለያ (ብራድ) የመሳሰሉትን  ለመሥራትም 
ደንበኞችን እየፈለጉ  መሆናቸውን አመላክታለች ።   

ኢንጂነር ቤቴልና ኢንጂነር ጥሩ ዓለም ይህንን  
የፈጠራ ሃሳባቸውን ይዘው ሥራና ክህሎት ሚኒስቴር 
በ2015 ዓ.ም ባዘጋጀው ‹‹ብሩህ ተስፋ›› ውድድር ላይ  
ተሳትፈው አሸንፈዋል።  በውድድሩ ያገኙትን  የገንዘብ 
ድጋፍ ፕሮጀክታቸው ላይ አውለውታል።  

ድጋፉ በፕሮቶታይፕ ደረጃ ያለውን ማሽን ለመሥራት 
እንዳስቻላቸው ኢንጂነር ቤቴል አስታውቃለች።  
ከውድድሩ በኋላም ከሚመለከታቸው አካላት ብዙ 
ድጋፎችና ትብብሮች ማግኘታቸው ጠቅሳ፤ ማሽኖቹን 
በማምረት ወደ ቢዝነስ  ለመግባት  ያስችላቸው ዘንድ 
የልማት ባንክን ስልጠና መውሰዳቸውንም ተናግራለች።   

‹‹በብሩህ ተስፋ›› ውድድር ላይ ከተሸለመን በኋላ 
የባሕርዳሩ የሥራና ክህሎት ተቋም  መስሪያ ቦታና 
ተጨማሪ ብድር እንዲሰጠን መነጋገራቸውን ገልጻ፣ 
ተቋሙ ይህን እስኪያመቻችላቸው ድረስ እየጠበቁ 
መሆናቸውን አመላክታለች።  

ማሽኑ አሁን በባሕር ዳር  ለአስራ ሁለት ሰዎች 
የሥራ ዕድል መፍጠሩን ተናግራ፣ ማሽኑን የማምረቱ 
ሥራ ሲጀምር ደግሞ ለብዙ ሰዎች የሥራ ዕድል መፍጠር 
እንደሚችሉ ትገልጻለች።  አሁን ዲዛይኖችን በመሥራት 
ከሌሎች ኢንጂነሮችና የማሽን አገልግሎት ፈላጊ አካላት 
ጋር በአጋርነት በመሥራት ላይ እንዳሉ ጠቁማለች።  
የማሽኑን የፈጠራ የባለቤትነት መብት ለማግኘት 
በአእምራዊ ንብረት ጽሕፈት ቤት በማስመዝገብ ሂደት 
ላይ መሆናቸውን አመላክታለች። 

እሷ እንዳለችው፤ ተጨማሪ ብድርና የመስሪያ 
ቦታ ሲመቻች  ማሽኑን ወደ ማምረት ሥራ ይገባል።  
ወደፊት ለብረት መቁረጫ የሚውል ማሽን ብቻ ሳይሆን፣  
ለእንጨት፣ ለፕላስቲክ  እና  ለሌሎች ዓይነት ሥራዎች 
የሚያስፈለጉ ማሽኖችን ለመሥራት እቅዱ አላቸው።  

ቁጭ ብሎ ሥራ መጠበቅ እጅግ ያስቸግራል 
የምትለው ኢንጂነር ቤቴል፤ ወጣቶች በየሙያ ዘርፍቸው 
ያሉ ችግሮችን በመለየት  ችግር ፈቺ ፈጠራዎችን 
ለመሥራት ተነሳሽነት ሊኖራቸው እንደሚገባም 
መክራለች።  ይህ ሲሆን መፈታት የማይቻሉ የሚመስሉ 
ችግሮች ሁሉ መፍትሔ ያገኛሉ ስትል ጠቅሳ፣ ወጣቱ 
ከራሱ አልፎ በዙሪያው ላሉ ሰዎች ሆነ ለሀገሩ የሚጠቅም 
ሃሳብ አመንጪ ይሆናል ትላለች።   

የብረት መቁረጫ ማሽን የሠሩት እንስቶች

የፈጠራ ውጤቱ 
ለሀገሪቱ መካኒካል 

ኢንጂነሪንግ ችግሮች 
መፍትሔ ይሆናል የተባለ 
ሲኤም ሲ ማሽን ነው፡፡ 

ማሽኑን  በዲጂታል መንገድ  
መቆጣጠር ይቻላል፡፡ ብረትን 
በቀላሉ በሚፈለገው ዓይነት 
ቅርጽ በአጭር ጊዜ  ውስጥ 
ቆርጦ ለማወጣት ያስችላል



ለምለም መንግሥቱ

በዓለ ጥምቀት ከመንፈሳዊ ይዘቱ ባሻገር 
አብሮነትን፣ አንድነትን የሚያጠናከሩ ማኅበራዊ 
እሴቶችም አሉት።  የሰላም ተምሳሌት ሆኖም ይገለጻል።  
በቱሪዝም ኢንዱስትሪ ዘርፍም ቱሪስቶችን ከተለያዩ 
የዓለም ሀገራት በመሳብ የምጣኔ ሀብት ምንጭም 
ጭምር ነው።  የቱሪዝም ኢንዱስትሪ ለሀገሪቱ እድገት 
ከተመረጡ ከአምስት የኢኮኖሚ ምንጮች ወይም 
ምሰሶዎች መካከል አንዱ ሆኖ ይጠቀሳል። 

ቱሪዝም ላይ በዋናነት ከሚጠቀሱት መካከል አንዱ 
ደግሞ በዓለ ጥምቀት ነው።  የምንገኝበት የጥር ወር በዓለ 
ጥምቀቱ የሚከበርበት እና የቱሪዝም ኢንዱስትሪው 
በበለጠ የሚነቃቃበት ጊዜ ነው።  በበዓሉ ላይም 
ከውጭ የሚመጡ  እንግዶችን ጨምሮ በሚሊዮን 
የሚቆጠር ሕዝብ ይታደምበታል።  በተለይም 
በመንግሥት ጥሪ ተደርጎላቸው ከተለያዩ የዓለም ሀገራት 
የመጡ የሦስተኛው ትውልድ ትውልደ ኢትዮጵያውያን 
በአሁኑ የጥምቀት በዓል ላይ መገኘታቸው የሀገራቸው 
አምባሳደር ሆነው ሃይማኖታዊና ባህላዊ ተውፊቱን፣ 
ማኅበራዊ እሴቱንም ለሌላው ዓለም በማስተዋወቅ 
የቱሪዝም ኢንዱስትሪው በሀገራዊ ምጣኔ ሀብት ላይ ከፍ 
ያለ ድርሻ እንዲኖረው በማደረግ ረገድ የበኩላቸውን 
አስተዋጽኦ ለማበርከት መልካም አጋጣሚ ነው። 

እንዲህ ዘርፈብዙ ጠቀሜታዎች ያለው የጥምቀት 
በዓል ሲከበር ፍጹም ሰላምና መረጋጋት ይፈልጋል።  
ሰላምን ለማስፈን የሕዝቦች አንድነትና አብሮነት ወሳኝ 
ነው።  የጥምቀት በዓልን ለማድመቅ የእምነቱ ተከታዮች 
ያልሆኑ ሁሉ ሳይቀሩ ከበዓሉ ቅድመ ዝግጅት ጀምሮ 
በአካባቢ ጽዳትና በተለያየ መልኩ አጋርነታቸውን፣ 
አብሮነታቸውን  በማሳየት ዘወትር ይተባበራሉ።  

እንዲህ አንድ የሆነው ሕዝብ በአንድ ወቅት 
ብቻ ሳይሆን፤ በሌላው ጊዜም አንድ ሆኖ ለሀገሩ 
ሰላም ዘብ በመቆም ሰላሟ የተጠበቀና የተረጋጋች 
ሀገር እንድትሆን፣ አሁን ከምትገኝበት አለመረጋጋት 
ውስጥ እንድትወጣ፣ ሀገራዊ እድገቷም እንዲረጋገጥ 
ለሀገር ገጽታ ግንባታ ሌሊት እና ቀን  ሊተጋ ይገባል።  
ሀገርን መገንባት እንደማፍረስ ቀላል እንዳልሆነ ካለፉ 
የጦርነትና አለመረጋጋት ጉዳቶች እንዲሁም ሰላምም 
ዋጋው በገንዘብ እንደማይተመን፣ ትምህርት መውሰድ 
ይቻላል።  

ጥምቀትና ሰላምን አያይዘው ሃሳብቸውን ያካፈሉን፤ 
በአዲስ አበባ ከተማ ሀገረ ስብከት በየረር መካነ ሰላም 
ቅዱስ ሚካኤል ቤተ ክርስቲያን የአራት ጉባኤያት 
የመጻሕፍት ትርጓሜ መምህርና በማኅበረ ቅዱሳን 
ዋናው ማዕከል ኤዲቶሪያል ቦርድ አርትዖት ክፍል 
ውስጥ በማገልገል ላይ የሚገኙት መልአከ ታቦር ኃይለ 
ኢየሱስ ፈንታሁን፤  በዓለ ጥምቀት የማይተዋወቁትን 
በማስተዋወቅ፣ የተራራቁትን በማቀራረብ፣ የተጣሉ 
ቢኖሩ ቂማቸውን ትተው እንዲታረቁ በማድረግ 
ፋይዳው የጎላ እንደሆነ ያስረዳሉ።  አብሮ መጫወት፣ 
መብላት መጠጣቱም ልዩነትን ያርቃል።  ‹‹አብሮ የበላን 
ቅዱስ ዮሐንስ አይሽረውም›› የሚባለው ለዚህ ነው 
ሲሉም ይገልጻሉ።  

እርሳቸው እንዳሉት፤ ሰው አብሮ የሚሆንበት 
ቀን ደግሞ በዓለ ጥምቀት ነው።  ስለዚህ በዚህ ወቅት 
ማኅበራዊ ትስስሩ የበለጠ ይጠናከራል።  በሃይማኖታዊ 
ሥርዓቱም ቢሆን የሚነገረው የእግዚአብሔር ቃል 
ነው።  

የተበደለ እንዲካስ፣ የተጣላ እንዲታረቅ፣ ሀገር 
ሰላም እንድትሆንም ይፀለያል።  መንፈሳዊ ነገር ሁሌም 
ጤና ነው።  የሰውን አእምሮ ጤናማ የሚያደርገው 
ደግሞ የእግዚአብሔር ቃል ነው።  

በበዓለ ጥምቀቱ ታቦታት ጥንግ ድርብ 
በለበሱ ቀሳውስት፣ በሰንበት ትምህርት ተማሪዎች 
እግዚአብሔርን የሚያወድስ መዝሙር ሲዘመር፣ 
ለእምነቱ ተከታይ መንፈሳዊ ሀሴትን፤ ለሌላው እምነት 
ተከታይ ደግሞ ተዝናኖትን ይፈጥራል።  

በዓለ ጥምቀትን፤ በአርመን፣ በሶርያ፣ ሕንድ 
ኦርቶዶክስ አብያተ ክርስቲያን እና የምሥራቅ አብያተ 

ፖለቲካና ወቅታዊ 

ክርስቲያን የሚባሉት ሩሲያ፣ ዩክሬን፣ ሮማኒያ፣ 
ቡልጋሪያ፣ ዩጎዝላቪያ፣ ቼክ ሪፐብሊክ እና ጆርጂያ 
የተሰኙ ሀገሮች የሚያከብሩት ቢሆንም፤ ኢትዮጵያ 
በምታከናውናቸው ሃይማኖታዊ ሥርዓት፤ ጌታችን 
መድኃኒታችን ኢየሱስ ክርስቶስ ከገሊላ ወደ ዮርዳኖስ 
ለመጠመቅ መውረዱን ተምሳሌት የሆነውን ታቦት 
ከፍተኛ ቁጥር ባለው  ታጅቦ ወደ ባህረ ጥምቀት መሄዱ 
የተለየ ያደርገዋል።  

ጥምቀት በመላው ኢትዮጵያ የሚከበር ቢሆንም 
በጎንደር ደግሞ በደመቀ ሥነ ሥርዓት ይከበራል።  
በጎንደር ከተለያዩ የዓለም ሀገራት ጥምቀትን ለመታደም 
ይህን ወቅት ጠብቀው ሰዎች ይመጣሉ።  

እንደ መልአከ ታቦር ኃይለኢየሱስ ገለጻ፤ ጥምቀት 
በተባበሩት የዓለም መንግሥታት የሳይንስ፣ ባህልና 
ትምህርት ድርጅት(ዩኔስኮ) በማይዳሰስ ቅርስነት 
ተመዝግቧል።  ቅርሱን የመዘገበው ተቋም ትልቅ ስም 
ያለው ነው።  በዚህ ድርጅት ጥምቀት መመዝገቡ 
ፋይዳው ብዙ ነው።  አንድን ነገር ዓለም እንዲያውቀው 
ሲደረግ የበለጠ እውቅናው ከፍ ይላል።  

በተለይ ደግሞ ኢትዮጵያ ስሟ ሲነሣ ለሁላችንም 
ትልቅ ክብር ነው።  እውቅናው ሀገር እንድትታወቅ ብቻ 
ሳይሆን፤ በኢኮኖሚም ተጠቃሚ እንድትሆን ያግዛል።  
ከተለያዩ የዓለም ሀገራት ቱሪስቶች ወደ ኢትዮጵያ 
የሚመጡት በዚህ የጥምቀት ወቅት ነው።  ቱሪስት 
በመምጣቱ በማጓጓዝ የኢትዮጵያ አየር መንገድ፣   
በሚሰጡት አገልግሎት ደግሞ ባለሆቴሎች አትራፊ 
ይሆናሉ።  አነስተኛ ሥራ ላይ የተሰማሩ ዜጎች ሳይቀሩ 
በዚህ ወቅት የተሻለ ገቢ ያገኛሉ። 

ይህን ዘርፈ ብዙ ጥቅም የሚያስገኝ በዓል ጠብቆና 
ተንከባክቦ ለትውልድ እንዲሸጋገር እንዲሁም በዓለም 
የተገኘው እውቅና ፀንቶ እንዲቆይ ማድረግ ይጠበቃል።  
ይህን የማድረግ ኃላፊነት ደግሞ ለመንግሥት ብቻ 
የሚተው መሆን የለበትም።  ዜጎችም ግዴታ አለባቸው 
ይላሉ።  

በተለይም የውጭ የመገናኛ ብዙኃን የጥምቀትን 
ዘርፈ ብዙ ፋይዳ እንዲያጎሉ እንጂ አሉታዊ የሆነውን 
እንዲዘግቡ ዕድል መስጠት የለበትም የሚሉት መልአከ 
ታቦር ኃይለኢየሱስ፤ ዓለም ያደነቀውን እኛ መናቅና ዝቅ 
ማድረግ የለብንም ሲሉም አስምረውበታል።  

‹‹የምናተርፍበት በዓል እንደሆነ ሁላችንም ልንገነዘብ 
ይገባል።  ከውጭ ሀገራት የሚመጡ የመገናኛ ብዙኃን 
መልካሙን ገጽታውን ትተው በበዓለ ጥምቀት ሰው 
ተደበደበ፣ ሞተ በሚሉት ላይ ብቻ ትኩረት አድርገው 
የኢትዮጵያን ስም እንዳያጠፉ ማድረግ የምንችለው እኛ 
ነን›› በማለትም ተናግረዋል። 

የታሪክ ተመራማሪ ተባባሪ ፕሮፌሰር አየለ በክሪ 
በበኩላቸው፤ ጥምቀት ዘመን ተሻጋሪ በዓል እንደሆነ 
በማስታወስ፤ የበዓሉ ታዳሚ መንፈሳዊ የሆነውን 
ነገር ከማንጸባረቅ በተጨማሪ በአለባበሱ ማንነቱን፣ 
ባህሉን የሚያሳይበት በጋራ ደስታውንም የሚካፈልበት 
የአደባባይ በዓል መሆኑን ይገልጻሉ።  ሕዝቡ በዚህ በዓል 
ላይ ሳይረበሽ ተደስቶ ወደ ቤቱ መግባቱ ለአስተዳደር፣ 
በአጠቃላይ ለሀገረ መንግሥቱ ያለው አክብሮትና ፍቅር 
የበለጠ እንዲጨምር ያደርገዋል።   

‹‹ሀገራችን በተለያየ ምክንያት አለመረጋጋት ላይ 
የምትገኝበት፣ የተለያዩ አሉባልታዎችም የበዙበት ጊዜ 
ላይ ብትሆንም እነዚህ የሚያልፉ ናቸው።  መንግሥትም 
ቢሆን ይቀየራል፤ ሕዝብ ግን ሁሌም የሚኖር በመሆኑ 
በዓሉን አስጠብቆ መቀጠል ይኖርበታል›› በማለትም 
ያስረዱት የታሪክ ተመራማሪው፤ ጥምቀት ከኢትዮጵያም 
አልፎ በተባበሩት መንግሥታት የሳይንስ፣ የባህልና 
ትምህርት ድርጅት የተመዘገበ ትልቅ ስፍራ የሚሰጠው 
እንደሆነ አስምረውበታል። 

በበዓለ ጥምቀት በተለይም በኢትዮጵያ ኦርቶዶክስ 
ተዋህዶ ቤተክርስቲያን በኩል ስለሰላም፣ ስለአንድነትና 
ስለአብሮነት የሚሰጠው ትምህርትና የበዓሉ ታዳሚም 
በዚህ ወቅት የሚያሳየው ትህትና ቀጣይነት ኖሮት አሁን 
ሀገሪቱ ላይ የሚስተዋሉ ችግሮችን ለመፍታት እንዲውል 
ምን መሠራት አለበት ለሚለው የታሪክ ተመራማሪው 
አየለ በክሪ እንዳስረዱት፤  በዓሉ ላይ የሚታዩት 
መልካም ነገሮች ሁሉ በሌላውም ጊዜ መተግበር መቻል 
አለባቸው።  እንዲህ በመሆኑ እንዲህ ተደረገ የሚሉ 
አንዱ በሌላው ላይ የሚያነሳሳ ነገር በተለያየ መንገድ 
በማሰራጨት መጥፎ ገጽታ የመስጠት  ዝንባሌ መቆም 
አለበት።   እንዲህ ያሉ አስተሳሰቦች በሚፈጥሩት 
አሉታዊ  ተፅዕኖዎች የሰዎችን ሥነልቦና ከመጉዳት 
ባለፈ በሀገር ገጽታ ግንባታና እድገት ላይ አሉታዊ 
ተጽእኖ ያስከትላል።  

እንዲህ ያሉ የሕዝብ በዓላት ደግሞ የፖለቲካ 
አጀንዳ ከመሆን መውጣት ይኖርባቸዋል።  በንግግር 
ወይም በድርጊት ወዳልተገቡ ነገሮች የሚወስዱ 
ነገሮችን በጊዜ ማረም ከተቻለ በጅምላ የሚገለጽና  
የሚፈረጅ ነገር ይቀራል።  ሁሉን ነገር ጨለማ አድርጎ 
ማየትም ይቆማል።  በተቻለ መጠን ሆደ ሰፊ መሆን፣ 
ትዕግሥትንም መላበስ ያስፈልጋል።  እንዲህ ማድረግ 
ሲቻል፤ አሁን ሀገሪቱ በውስጥ የገጠማትን ቀውስ ወደ 
ሰላምና የተረጋጋ ሁኔታ መለወጥ ይቻላል ብለዋል። 

በበዓላት ወቅት አንድነቱን፣ ትብብሩን የሚያሳየው 
ማኅበረሰብ በሌላ ቀን ተመሳሳይ ድርጊት እንዳይፈፅም 
ያላስቻሉት ነገሮች ምንድናቸው ለሚለውም የታሪክ 

ተመራማሪው እንዳስረዱት፤ በጥምቀት በዓል ወቅት 
የሌላ እምነት ተከታይ የሆኑ ኢትዮጵያውያን በአካባቢ 
ጽዳት ጭምር ይተባበራሉ።  የኦርቶዶክስ አማኞችም 
በተመሳሳይ በጎ ሥራ ይሠራሉ።  እንዲህ ያለው ትብብር 
ኢትዮጵያ የሃይማኖት ብዝሃነቷን የሚያሳዩ ናቸው።  

ተቋማዊ በሆነ መንገድ በሚመሩ የሃይማኖት 
ተቋማት የሚከናወኑ ክብረ በዓላት በጣም አስፈላጊ 
ናቸው።  ሰው በዓሉንም የራሱ አድርጎ ስለሚወስደው 
በሰላምና በደስታ እንዲከበር ከፍተኛ ፍላጎት ስላለው  
ሥነልቦናው ለሰላም ዝግጁ ነው።  ይህንን መልካም 
እሴት በሌላ ጊዜም ለመጠቀም ሥራዎች መሠራት 
አለባቸው።  

ጥምቀት ለምጣኔያዊ ሀብት እድገት ካለው ፋይዳ 
ጋርም በተያያዘ የታሪክ ተመራማሪው፤ በዓለ ጥምቀት 
በጎንደር በደመቀ ሁኔታ የሚከበርና ቱሪስቶችን 
የሚስብ በመሆኑ የጎንደር ዩኒቨርሲቲ ጎንደርን የቱሪስት 
ማዕከል ለማድረግ እንቅስቃሴ ሲያደርግ እንደነበር 
ከዚህ ቀደም የነበራቸውን መረጃ አስታውሰዋል።  
ጎንደር ላይ በዚህ መልኩ የሚሠራው ሥራ ቢጠናከር 
የሚመነጨው ኢኮኖሚ በሀገር ምጣኔ ሀብት 
እድገት ላይም አስተዋጽኦ ሊኖረው እንደሚችል ነው 
ያስረዱት።  

የእርስ በእርስ ጦርነት ከውድቀት ውጪ 
የሚያስገኘው ጥቅም እንደሌለ ባገኙት አጋጣሚ 
ሁሉ ደጋግመው እንደሚያነሱ የጠቀሱት የታሪክ 
ተመራማሪው፤ በተለይ የውስጥ ችግሮችን በንግግርና 
በውይይት ለመፍታት ጥረት ካልተደረገ ጦርነትን 
አማራጭ አድርጎ መውሰድ ሀገርን ከምጣኔያዊ እድገት 
ወደ ኋላ ያስቀራል።  የኢትዮጵያን ለውጥ፣ መሻሻልና 
ካደጉ ሀገራት አንዷ እንድትሆን ለማይፈልጉ አንዳንድ 
ኃይሎች ደግሞ መንገድ ይከፍታል።  ያለውን ክፍተት 
ዓላማቸውን ለማሳካት ይጠቀሙበታል ብለዋል። 

በዚህ ላይ የታሪክ ተመራማሪውን ድርሻንም 
በተመለከተ ተባባሪ ፕሮፌሰር አየለ፤ ታሪክ ዓላማው 
ማስተማሪያ እንጂ የቂም በቀል መወጫ እንዳልሆነ 
በመግለጽ፤ በግላቸውም ታሪክ ለማስተማሪያነት 
እንዲውል ጥረት እያደረጉ እንደሆነ ነው የተናገሩት። 

ከሃሳብ ሰጪዎቹ መረዳት እንደተቻለው፤  
ሃይማኖታዊና ማኅበራዊ ይዘት ያላቸው በዓላት 
የሕዝብነታቸውን ይዘው መቀጠል አለባቸው።  
በውስጣቸው የያዟቸው መልካም እሴቶች አንድነት፣ 
ሰላም እና ፍቅር ዘወትር መቀጠል እንዳለበት 
ያመላክታል።  አሁን ሀገር ከሚታይባት አንዳንድ 
ግጭቶች ለመውጣት የበዓሉን ሰላም እንደአንድ 
ግብአት መጠቀም እንደሚቻል ጠቁመዋል።  

የዕለት ተዕለት የሕይወት መርሆዎች  ልናደርጋቸው 
የተገቡ የጥምቀት እሴቶቻችን   

 ገ

ባቦ
 ገ

ብ
ሬ

መልአከ ታቦር ኃይለኢየሱስ  ተባባሪ ፕሮፌሰር  አየለ በኪሪ



ሰሚራ በርሀ 

ጥምቀት የኢትዮጵያ ኦርቶዶክስ ተዋህዶ 
ቤተክርስቲያን ከምታከብራቸው ሃይማኖታዊ 
በዓላት ከፍተኛ ስፍራ ከምትሰጣቸው 

መካከል ይጠቀሳል።  ጥምቀት ሰፊ የሕዝብ ቁጥር 
የሚሳተፍበት በድምቀት የሚከበር የአደባባይ በዓልም 
ነው።  በተባበሩት መንግሥታት የትምህርት  የሳይንስ 
የባህል ድርጅት (ዩኔስኮ) ከተመዘገቡ የሀገራችን 
የማይዳሰሱ ቅርሶች ውስጥ አንዱ በሆነው ይኸው 
በዓል፤  የአደባባይ በዓል ስለመሆኑ  ይነሳል።  

የአደባባይ በዓል መሆኑ ሲነሳ፤ የማንረሳው 
‹‹ለጥምቀት ያልሆነ ቀሚስ ይበጣጠስ›› የሚለው አባባል  
አለ።  በጥምቀት በዓል አምሮና ደምቆ ለመታየት 
ዝግጅቱ የሚጀመረው ቀድሞ ነው።  በተለይ አሁን 
አሁን ቤተሰቦች፣ ጓደኛሞች፣ የአካባቢ ሰዎች በሀገር 
ባህል ወይም ዘመን ባመጣው አልባስ ተመሳሳይ 
አልበሳትን በመልበስ ደምቀው መታየት  እንደዘመነኝነት 
ተወስዷል።  ከልጅ እስከ አዋቂ በዓሉን የሚታደሙት 
ሁሉ በየአቅማቸው ዝግጅት የሚያደርጉ እንደሆነ 
ቢታወቅም፤ አንዳንዶች ግን የበለጠ አስበውበት 
እንደሆነ ከአለባበሳቸው መገንዘብ ይቻላል።  

እንዲህ ያለው ዝግጅት ከአመት አመት የማይቋረጥ፤ 
ብዙዎችም ተጨንቀውበት የሚያደርጉት ሲሆን፤ 
ከቅርብ ጊዜ ወዲህ ደግሞ አለባበስ ላይ የተለየ ትኩረት 
እየተሰጠው ይገኛል።  በተለይ ሴቶች በዚህ የጥምቀት 
ወቅት በሰው እይታ ውስጥ ይገባሉ።  ሴቶች በዚህ ዕለት 
በቤት ውስጥ ሥራ አይጠመዱም።  ቀኑን የሚያሳልፉት 
ተውበውና ደምቀው ነው።  በተጨማሪ በጥምቀት 
ዕለት የኢትዮጵያውያን ብዝሃነት ይታያል።  ከአልበሳት 
ባሻገር፤ ባህላዊ የፀጉር ሥራና የተለያዩ መዋቢያዎችን 
ይጠቀማሉ።  የአንዱ ባህል ከሌላው የሚለይበትን 
ድንቅ የባህል እሴትም ይታያል። 

እኛም በአዲስ አበባ ከተማ የጥምቀት በዓል 
በደማቅ ሥነሥርዓት በብዙ ሺ የሚቆጠር የከተማዋ 
ነዋሪዎች በሚያከብሩበት በጃንሜዳ በዓሉን በተለያየ 
መንገድ ካከበሩ ሴቶች ጋር እና በዕለቱ የታዩ የእንስቶችን 
አለባበስ እንዲህ ቃኝተናል።  

በዓሉ ታቦታት ከመንበረ ማደሪያቸው፤ ወደ 
ጥምቀተ ባህር ከሚሄዱበት ከከተራ ጀምሮ ሕዝበ 
ክርስቲያኑ በዝማሬና በምስጋና ሲያጅበው፤ ከሕፃናት 
እስከ አዋቂ ሰው ሲታደም ለተመለከተው በቤቱ የቀረ 
ሰው ያለ አይመስልም።  ታዳሚው በጥምቀት ዕለትም 
የሚፈጽመው ተመሳሳይ ነው።  ሁሉም በአለባበሱ 
የሰውን ቀልብ የሚገዛ ሆኖ ይታያል።  

በዚህ ውስጥ በየአደባባዩ እና በየመንገዱ ላይ ሊኖር 
የሚችለውን የመንገድ መጨናነቅ ወይም ግፊያ መገመት 
አይከብድም።  እናም በዚህ ዕለት አንድም ፣ ሁለትም 
ከዚያም በላይ ልጅ ያላት እናት ብትሆን እንኳን አንዱን 
ልጇን አዝላ ፣ ድክ ድክ የምትለውን ደግሞ በእጇ ይዛ 
ከቤቷ ትወጣለች።  በክብረ በዓሉ ላይ የሚደረገው 
ክንዋኔ አንዱም እንዳያመልጣት ትከታተላለች።  
ምክንያቱ ደግሞ በአመት አንድ ጊዜ የሚከወን ሥርዓት 
በመሆኑ እንኳን ከአመት አመት አደረሰን በሚል 
በቦታው በመሄድ ምስጋናዋን ለፈጣሪዋ ታደርሳለች። 

 በአደባባይ መገኘቷ የበዓሉን ሂደት ለልጆቿ 
የምታስረዳበት አንዱ መንገድ ነው።  በዕለቱ በርከት 
ያሉ ወጣት ሴቶች በተለያዩ የአልበሳት ዓይነት ደምቀው 
ይታያሉ።  በበዓሉ ላይ ከሚታደሙ ሴቶች መካከል 
ዕለቱን ከጓደኞቿ ጋር በመሆን ስታሳልፍ  ያገኘናት  
ምህረት ዮሐንስ አንዷ ናት።  ምህረት ከዚህ ቀደም 
ባሉ በዓላት ላይ ከቤተሰቦቿ እና ከሌሎች ጓደኞቿ 
ጋር በመሆን ስታከብር ቆይታለች።  የጥምቀት 
በዓል ሲደርስ አብራቸው ከምትውላቸው፤ በዓሉን 
ለማክበር ከምታስባቸው ጓደኞቿ ጋር አስቀድማ 
ቀጠሮ  ትይዛለች።  ‹‹ ሁሌም ጥምቀት ሲሆን ከጓደኞቼ 
ጋር ምን ዓይነት ልብስ እንደምንለብስ እንመርጥ እና 
ቀድመን እንዘጋጃለን›› የምትለው ምህረት፤ ለጥምቀት 
ያልሆነ ቀሚስ ይበጣጠስ የሚለውን ብሂል በመከተል 
ከሌሎች ሦስት ጓደኞቿ ጋር በመሆን በአሁን ጥምቀትም 
እየተለመደ የመጣውን የሽፎን ቀሚስ በተመሳሳይ 
መልኩ አዘጋጅተው በበዓሉ ላይ ተገኝተዋል።  

በከተራ ዕለትም ሆነ በጥምቀት በዓል እንደ ምህረት 
እና ጓደኞቿ ያሉ በርከት ያሉ ሴቶች አንድዓይነት የሀገር 
ባህል ልብስ፣ በተለያየ መልክ አሠርተው በበዓሉ ላይ 

ሴቶች
ማህበራዊ

ታድመው ተመልክተናል።  በበዓሉ ላይ የሚታደሙትም 
ሴቶች ከወትሮው አለባበስ በተለየ ባሏቸው የባህል 
አልባሳት ተውበው ስለሚታዩ ከሚያዩዋቸው የቅርብ 
ሰዎች አስተያየት እንደሚደርሳቸውም ምህረት 
ገልጻለች።  

ይህ በበዓላት ወቅት ላይ ተመሳሳይ የሆኑ የሀገር 
ባህል ልብሶችን መልበስ እየተለመደ መጥቷል።  በዚህ 
የጥምቀት በዓልም ጓደኛማቾች ብቻ ሳይሆኑ ቤተሰቦችም 
እርስ በርስ አንድዓይነት የሀገር ባህል ልብስን ከነሙሉ 
ቤተሰባቸው አሸብርቀው ይታያሉ።  ታዲያ በዕለቱ 
የሚታየው ውበት ልዩ ነው።  ለበዓሉም የተለየ ድምቀት 
የሚያላብስ እና በሀገር ባህል አልባሳት ዘርፍ ላይ ያለውን 

ነው።  
በፈረንሳይ አካባቢ የሚገኘው 41 እየሱስ 

ቤተክርስቲያን ውስጥ ከሁለት አመት በላይ 
በቤተክርስቲያኑ የመዘምራን ክፍል እና በሌሎች 
ክፍሎች ስታገለግል የቆየችው ትዕግስት እንደ አንድ 
አገልጋይ የጥምቀት በዓል የምትናፍቀው ወቅት መሆኑን 
ታነሳለች። ‹‹በዓሉ ሊደርስ ወራት ሲቀሩት መዝሙር 
ማጥናት እንጀምራለን። ›› የምትለው ትዕግስት፤ 
የምታገለግልበትን የ41 እየሱስ ቤተክርስቲያን ወክላ 
ከከተራ ዕለት ጀምሮ ለወራት ያጠኗቸውን መዝሙሮች 
በታላቅ ደስታ እየዘመሩ ታቦታቱን አጅበው ታቦቱ 
ወደሚያድርበት ጃንሜዳ በእግራቸው ይሄዳሉ።  ታዲያ 
በዚህ መሀል መድከም ይኖራልና በመሀል ጓደኞቻቸው 
ውሃ እያቀበሏቸው የድካም ስሜታቸውን ወዲያ እያባረሩ 
ወደ ታቦት ማደሪያው ይሄዳሉ።  ‹‹ለጥምቀት በዓል 
ለመዘመር መመረጥ በጣም ደስ የሚል ነገር እና በጉጉት 
የምንጠብቀው ስለሆነ፤ በዚያን ወቅት የሚኖረንን ድካም 
የምናስተው በዓሉ ካለፈ በኋላ ነው።  ›› የምትለው 
ትዕግስት፤ በእግራቸው ተጉዘው ምንም እንኳን በቦታው 
ቢደርሱም በጥምቀተ ባህሩ ጊቢ ሲደርሱ የሚኖራቸው 
ደስታ እና የዝማሬ ጉልበት ደክሞ ያንን ሁሉ መንገድ 
ተጉዘው የመጡ አይመስልም።  ወደ ቦታው ከደረሱ 
በኋላ መዘመራቸውን አያቆሙም፤ ከቆይታ እረፍት  
በኋላ ደግሞ በዚያው በጥምቀት ባሕር በማደር ምሽቱን 
እንደገና በተለያዩ አገልግሎቶች ያሳልፋሉ።  

በዕለቱ እነዚህ በአገልግሎት ላይ የሚሳተፉት 
ሴቶች በሰፊው መንገድ ላይ ረጅሙን ረድፍ ይዘው 
አንድ ዓይነት የመዘምራን አልባሳትን ለብሰው በቦታው 
መገኘት እና በዓሉን በዚያ መልኩ ማክበር ደግሞ ልዩ 
ስሜትን የሚፈጥር እንደሆነ    ትናገራለች።  

እውነት ነው ዕለቱ ሃይማኖታዊ በዓሉ ጎልቶ 
የሚታበት በመሆኑ በዚህ የምስጋና ሥርዓት ላይ 
መሳተፍ የተለየ ስሜትን ይፈጥራል።  ከየአብያተ 
ክርስቲያናቱ ከሚያገለግሉ ሴቶች ባሻገርም የተለያዩ 
የዩኒቨርሲቲ ተማሪዎች በተለያየ የሥራ ዓለም ላይ ያሉ 
ወጣቶች እንዲሁ በዚህ አገልግሎት ላይ ይሳተፋሉ።  
በዕለቱም ተመሳሳይ የሆነ ጸዓዳ ልብሳቸውን ለብሰው  
ሥርዓቱን በሚያስተባብሩ ሴቶች እየተመሩ በሚማርክ 
ድምጻቸው ምስጋናቸውን ያቀርባሉ።  በክብረ በዓሉ 
እንዲሁ  የኢትዮጵያ ተዋህዶ ኦርቶዶክስ ቤተክርስቲያን 
ከምትጠቀማቸው መሣሪያዎች አንዱ የሆነውን በገናን 
ለወራት የተማሩት ዘማርያን እንዲሁ ነጭ ልብሳቸውን 
ለብሰው በገናቸውን ይዘው እየደረደሩ ምስጋናቸውን 
ያደርሳሉ።  በበዓሉ ታዳሚያን ዘንድ የተለየ ትኩረትን 
ይስባሉ።  

ሴቶች በበዓሉ ዕለት ደምቀው እና አሸብርቀው 
በዓሉን ከመታደም ውጪም በየአካባቢያቸው ካሉ 
ወጣቶች ጋር በጋራ ሆነው ታቦታቱ የሚያልፉበትን ቦታ 
የማጽዳት  እና የማስዋብ ሥራ ላይ እንዲሁ ይሰማራሉ።  
ታቦታቱ በሚያልፉበት ወቅትም በየበራቸው ላይ 
ቆመው ለደከመው እና ለዛለ ሰው የእግዜር ውሃን 
ማቀበላቸውም በበዓሉ ላይ የታየ መከባበር እና 
መተጋገዝ ነው ።  

የበዓሉ ድምቀት መገለጫ የሆነው በዋናነት ከሴቶች 
ነጭ ልብስ ባሻገር፤ በዚህ ሁሉ ውስጥ የሚታየው 
ትብብር እና መከባበር እንዲሁም እንቺ ትብሺ የሚለው 
መተዛዘን ለዘወትር ቀጣይነት ቢኖረው ያሰኛል።   

ለሴቶቻችን ድምቀት የሆኑ የበዓል አልባሳቶቻችን

እንቅስቃሴም  የሚያነቃቃ ነው።  
በጥምቀት በዓል ሃይማኖታዊው ይዘት ጎልቶ 

የሚታይ ሲሆን፤ ታቦታቱን አጅበው ወደ ባህረ ጥምቀቱ 
በሚያደርሱበት ጊዜም ሆነ ታቦታቱን ከባህረጥምቀቱ 
ወደክብር ማደሪያቸው በሚመለስበት ወቅት በየአብያተ 
ክርስቲያኑ የሚገኙ መዘምራን ከምዕመኑ ጋር በመሆን 
ለወራት ያጠኗቸውን መዝሙሮች እየዘመሩ በዓሉ 
የሚከበርበትን ምክንያት በዝማሬያቸው ያስተላልፋሉ።  
ይህ በዓሉ ተጀምሮ እስከሚጠናቀቅበት ጊዜ ድረስ 
የሚስተዋል ሲሆን፣ ለእምነቱ ተከታዮች በምስጋና ሀሴት 
የሚያደርጉበት ነው።  በዓሉን ለሚታደሙ ጎብኚዎችም 
ሆነ የሌላ ሀገር ዜጎች እጅግ የሚደመሙበት ትዕይንት 



ሙሉጌታ ብርሃኑ

ተወልዶ፤ እያደገና አድጎ በመጣባቸው ዘመናት ሁሉ 
አዲስ ዘመን ያለ አንዳች መታከት በትጋት እያለፈ ዛሬን 
ደርሷል። ዛሬ ላይም ወደ ኋላ ዘወር ብሎ በሄደባቸው 
መንገዶች ሁሉ ያሳረፋቸውን አሻራዎች በ”አዲስ ዘመን 
ድሮ” ዳግም ያስታውሰናል። “ጎጂ ልማዳዊ ድርጊት 
ነው″ ስለተባለው የከፋዎች የጥምቀት በዓል አከባበር፤ 
በአንደኛው የሀገራችን ክፍል፤ የወለደቻትን ሕጻን ልጇን 
ከነህይወቷ ስለቀበረችው እናት፤ በሌላ በኩል ደግሞ 
ለአክሱም ሀውልት ስለሚደረገው አቀባበል ከቅርብ 
እሩቅ ትውስታ ተካቷል። “ከርስዎ ለርስዎ” የመፍትሔ 
ጠብታዎች፤ እንዲሁም “አባቴ ካወጉኝ” ከምትል 
ከአንዲት ወግ ቢጤ ገጠመኝ ጋር ለዛሬው ትውስታ 
ይሁኑ ብለናል።
  በከፋ የጥምቀት በዓል በድምቀት  ካልተከበረ  
ድኅነት ይወረሳል የሚለው ጎጂ ልማድ  እየቀነሰ  
ነው  ተባለ

በደቡብ ክልል፣ በከፋ ዞን “የጥምቀት በዓል በደማቅ 
ሁኔታ ካልተከበረ ድህነት ይወረሳል” በሚል አጉል ልማድ 
በዓሉን ለማክበር ሲባል ለልብስና ለተለያዩ ጌጣጌጥ 
መግዣ የሚወጡ ወጪዎችን ለመቀነስ የተካሄደው 
እንቅስቃሴ ውጤታማ መሆኑን የዞኑ ጎጂ ልማዳዊ 
ድርጊቶች አስወጋጅ ኮሚቴ አስታወቀ፡፡

….
እያንዳንዱ አርሶ አደር ገንዘብ ባይኖረው ለበዓሉ 

በሬውን እስከመሸጥ ይደርሳል ያሉት ምክትል 
ሰብሳቢው፤ በአቅም ማነስ ይህን መፈጸም ያልቻሉ 
አባወራዎች ትዳራቸውን እስከማፍረስ የሚገደዱበት 
አጋጣሚ መኖሩን ጠቁመዋል፡፡

(አዲስ ዘመን፣ ጥር 12 ቀን 1994 ዓ.ም)
  የወለደቻትን ሕጻን ቀብራለች የተባለች 

ተያዘች 
በቤንች ማጂ፣ ቤንች ወረዳ፣ ቃሽ በተባለው ቀበሌ 

የወለደቻትን ህጻን ከነህይወቷ ቀብራለች ያላትን ግለሰብ 
በቁጥጥር ስር ማዋሉን ፖሊስ አስታወቀ፡፡ ግለሰቧ 
ደግሞ ያለፍላጎቷ ተደፍራ የወለደች በመሆኗ በብስጭት 
መቅበሯን ገለጸች፡፡ 

የዞኑ የሕዝብ ግንኙነት ኃላፊ ወታደር ናካ ባንዚኬስ 
ከትናንት በስቲያ እንደተናገሩት፤ የሦስት ልጆች እናት 
የሆነችው  የሠላሳ ዓመቷ ወይዘሮ ጥር 4 ቀን 1994 
ዓ.ም፣ ከጠዋቱ ሁለት ሰዓት ገደማ የወለደቻትን ህጻን 
ከነህይወቷ የቀበረችው በጓሮዋ ነበር፡፡ 

የአካባቢው ነዋሪዎች ለፖሊስ ባደረጉት ጥቆማ 
ግለሰቧ በሦስተኛው ቀን ተይዛ ስትጠየቅ በጓሮዋ 
እንደቀበረቻት በመናገሯ የሕጻኗ አስክሬን እንዲወጣ 
ተደርጎ ለምርመራ ወደ ሚዛን ተፈሪ ሆስፒታል መላኩን 
ኃላፊው አስታውቀዋል፡፡

ግለሰቧ ድርጊቱን ለምን እንደፈጸመች ተጠይቃ 
ሦስት ልጆቿን የወለደችለት ባለቤቷ ከሦስት ዓመታት 
በፊት በሞት ከተለያት ወዲህ በከፍተኛ ችግር ላይ 
መውደቋ ሳያንሳት አንድ ግለሰብ ገበያ ውላ ስትመለስ 
አስገድዶ በመድፈር እንዳስረገዛት ገልጻለች፡፡

ግለሰቡ ተገቢውን ቅጣት እንዲያገኝ ክስ 
ቢመሰርትም ምንም ፍትሕ ለማግኘት ባለመቻሌ ህጻኗን 
በብስጭት ለመቅበር ተገድጃለሁ በማለት ተናግራለች፡፡

  (አዲስ ዘመን፣ ጥር 12 ቀን 1994ዐ ዓ.ም)
በደቡብ ወሎ የአክሱም ሐውልት አቀባበል 

ኮሚቴ ተቋቋመ
የአክሱም ሐውልት ወደ ሀገሩ ሲመለስ አቀባበሉን 

በደማቅ ሁኔታ ለማክበር በደቡብ ወሎ አስተባባሪ ኮሚቴ 
መቋቋሙን የዞኑ ማስታወቂያ ጽህፈት ቤት ገለጸ።

የሐውልቱ መመለስ በተለያዩ ጊዜያት አላግባብ 
ውጪ ሀገር የሄዱትን ቅርሶቻችንን ለማስመለስ አመቺ 

ሁኔታን እንደሚፈጥር ጠቁመዋል።
የደቡብ ወሎ ዞን ወጣቶች ባህልና ስፖርት 

ቅርንጫፍ ጽህፈት ቤት ኃላፊና የኮሚቴው ሰብሳቢ አቶ 
እሸቱ ተስፋዬ የኮሚቴው አባላት የሐውልቱን መመለስና 
በአሉን በደማቅ ሁኔታ ለማክበር ስለሚደረገው ዝግጅት 
ህብረተሰቡ ተገንዝቦ ድጋፍ እንዲሰጥ ማንቀሳቀስ 
እንዳለባቸው አሳስበዋል። 

(አዲስ ዘመን፣ ጥር 13 ቀን 1997ዓ.ም)
ማይክ ታይሰን ካሜራ ሰብሮ ሊከሰስ ነው
የዓለም ከባድ ሚዛን ቦክሰኛው ማይክ ታይሰን  

ሰሞኑን ባለቤቱ ሮቢን ጊሸንስ ፊልም ወደምትሠራበት፣ 
ወደ ካናዳ ቫንኮቨር በሄደበት ወቅት ጋዜጠኞች ፊልም 
አንስተው ቃለ መጠይቅ ለማድረግ ሲሞክሩ የካሜራውን 
ጫፍ ጠምዝዞ ማስተካከያውን በመስበሩ ካናዳ 
ቴሌቪዥን ጣቢያ ክስ ሳይመሰርትበት እንደማይቀር 
ተገምቷል፡፡

በዚህም ወቅት ክብደቱ ከታይሰን 31 ኪሎ ግራም 
ዝቅ ያለው ፊልም አንሺው ማይክ ቲሞብሬስ በታይሰን 
እንቅስቃሴ ተደናግጦ ካሜራውን እንደያዘ እግሬ 
አውጪኝ ብሏል፡፡

(አዲስ ዘመን፣ ጥር 12 ቀን 1997 ዓ.ም)
ከእርስዎ ለርስዎ
*ጸጉሬ ባፈገፈገ ቁጥር የደመና ግላጭ ጸሐይን 

መቋቋም አቅቶኛል። ምን ይሻለኛል?
_ የአንበሳ ጎፍር ለጥፍበት እንዳልልህ ወደ ኬንያ 

መሻገር ሊኖርብህ ነው። የእኛዎቹ እንደሆን በአደንና 
በስደት አልቀዋል።

*የከተማችን ወጣቶች እንደ ኦሳማ ቢላደን ለመምሰል 
ጺማቸውን ማሣደግ ከጀመሩ ሰነባበቱ። እነዚህ ወጣቶች 
መጨረሻቸው ምን ይሆን?

ከታዛቢዎች አንዱ (ከክብረ መንግሥት)
   _ ይሄስ ግድ የለም ችግሩ “ቢላዋ ይዘን ለአደን” 

እንውጣ ያሉ እንደሆን ነው። ለፖሊስ ሹክ በል።
*የቤቴ መክፈቻ ቁልፍ እየጠፋ አስቸግሮኛልና 

እባክህን መላ በለኝ።
_ በጊዜ መግባት ልመድ፤ በጨለማ የጠፋ 

አይገኝምና።
*”ካንተ ጋር ካልሆነ ምግብ አይበላልኝም” የምትል 

ጓደኛህ ለሥራ ጉዳይ ለሳምንት ወጣ ብለህ ብትለያት ምን 
ታደርጋለህ?

ዘነበ ሀ/ዮሐንስ (ከሸዋሮቢት)
    _ ምስሌ የተቀረጸበትን ቪዲዮ ፊልም መተው፤ 

ወይንም በሕልሟ መመላለስ።
 *ጠጥቼ ሞቅ ሲለኝ ሙዚቃ አደምጣለሁ። ወዲያው 

እንባዬ ይመጣል፤ ለምን ይሆን?
ጌታሁን (ከአርሲ አሣሣ)
_ ያለገደብ የጠጣኸው ሞልቶ እየፈሰሰ።
(አዲስ ዘመን፣ ጥር 12 ቀን 1994 ዓ.ም)
“አባቴ ካወጉኝ”
የአባቴ ጓደኛ ጡረተኛው አባባ ሙላት 

እንደወትሯቸው ልብስ ሰፊው አባቴ ጋር መጥተው 
ሲጨዋወቱ ውለው አንድ ሙሉ ልብስ አስቀድደው 
ሣምንት መጥተው ሊወስዱ ቀጠሮ አስይዘው ሄዱ። 
ቀጠሮ በተያዘበት ቀን ልብሱ አልቆላቸው ቢጠበቁ አባባ 
ሙላት ቀሩ። ቀርተውም ሳይቀሩ በቀጠሮው ማግስት 
መጥተው መጫወት ጀመሩ።

 “አባቴ ሙላት ልብስዎ እኮ አልቋል! ውሰዱት 
እንጂ!” ቢሏቸው “አሁንማ ምኑን ወሰድኩት?” አሉ።

“ምነው? ምን አጋጠመህ?” ቢሏቸው
“አይ! የቆረጥኩት ሎተሪ ሳይወጣልኝ ስለቀረ ነው! 

መውሰድ ያልቻልኩት” ብለው በሱቁ ውስጥ ያሉትን 
ሰዎች በሙሉ  አስቀው በረጅም ጊዜ ክፍያ ሙሉ ልብሱን 
ወሰዱ።

( አዲስ ዘመን፣ ጥር 14 ቀን 1994 ዓ.ም)

ማረፊያ

ዓለም አቀፍ

አዲስ ዘመን ድሮ

በጋዜጣው ሪፖርተር

የሪፐብሊካን እጩ ሆኖ ለፕሬዚዳንትነት 
ለመወዳደር ከፍተኛ ፉክክር ላይ የነበሩት የፍሎሪዳ 
ገዥ ሮን ዲሳንተስ ከውድድር ወጥቻለሁ አሉ።

ዲሳንተስ የትራምፕ ከፍተኛ ተቀናቃኝ የነበሩ 
ናቸው። ሮን ዲሳንተስ ከውድድር በበቃኝ መውጣት 
ብቻም ሳይሆን ለወራት ሲያንጓጥጧቸው የነበሩትን 
ትራምፕን እንደሚደግፉ ተናግረዋል።

የዲሳንተስ ለትራምፕ ድጋፍ መስጠት በውድድሩ 
ከፍተኛ ለውጥ ያመጣል። ዲሳንተስ በቃኝ ያሉት 
ዛሬ ማክሰኞ በኒው ሐምፕሻየር ግዛት ድምጽ ሊሰጥ 
በሚጠበቅበት ዋዜማ ነው።

ሮን ዲሳንተስ ከሳምንት በፊት በአዮዋ ግዛት 
በተሰጠ የሪፐብሊካን ፓርቲ አባላት ድምጽ አሰጣጥ 
2ኛውን ከፍተኛ ድምጽ ማግኘታቸው አስፈንድቋቸው 
ነበር። ደጋፊዎቻቸውም ደስታቸውን ሲገልጹ ነበር።

ይህ የሆነው ከትራምፕ ቀጥሎ ከፍተኛ ድምጽ 
ያገኛሉ ተብለው የተጠበቁት አምባሳደር ኒኪ ሄሊ 
ስለነበሩ ነው።  ኒኪ በትራምፕ ጊዜ የተባበሩት 
መንግሥታት አምባሳደር እንደነበሩ ይታወሳል። ከዚያ 
ቀደም ብሎ ደግሞ የሳውዝ ካሮላይና ግዛት ገዢ ነበሩ።

ከ10 ወራት በኋላ በኅዳር፣ 2017 ዓ.ም 
በሚደረገው የአሜሪካ ፕሬዚዳንታዊ ምርጫ ከፍተኛ 
ግምት የተሰጣቸው ዶናልድ ትራምፕ በተለይ 
በሪፐብሊካኖች ዘንድ አሁን አሁን ከፍተኛ ተቀባይነት 
እያገኙ ነው።

ለዚህም ማሳያ ባለፈው ሳምንት በአዮዋ ግዛት 
በተደረገ ምርጫ ያገኙት ድምጽ አንድ ምልክት ነው። 
ሁሉም ተቀናቃኝ እጩዎች ያገኙት ድምጽ ተደምሮ 
ትራምፕ ካገኙት ድምጽ ያነሰ ነበር።

የፍሎሪዳው ገዢ ሮን ዲሳንተስ ከዓመት በፊት 
ቀጣይ የአሜሪካ ፕሬዚዳንት ይሆናሉ ተብሎ ከፍተኛ 
ግምት የተሰጣቸው ሰው ነበሩ።

ለውድድሩ የሚሆን ከፍተኛ ገንዘብ ማሰባሰብ 
የቻሉትም ቀደም ብለው ነበር። በዚህ ፍጥነት 

የትራምፕ ዋንኛ ተቀናቃኝ ‘በቃኝ!’ አሉ
በርካታ የሪፐብሊካን ደጋፊዎች 

ለቢቢሲ እንደተናገሩት፤ ዲሳንተስ ጥሩ 
እጩ ቢሆንም አሁን የሱ ጊዜ አይደለም 
ብለዋል።

የትራምፕ የዋይት ሐውስ ጉዞ 
ምናልባት እየቀረቡባቸው ባሉ በአራት 
መዝገብ በተዋቀሩ 91 ተደራራቢ ክሶች 
የማይጨናገፍ ከሆነ ሊሰምር የተቃረበ 
ይመስላል።

በተለያዩ ድርጅቶች የተሠሩ የሕዝብ 
ትርታን የሚፈትሹ የዳሰሳ ጥናቶች 
እንዳሳዩት ጆ ባይደን ድጋፋቸው 
እየተሸረሸረ ነው።

ይህም በዋናነት በአሜሪካ በተከሰተ 
የነዳጅ ዋጋ መናር፣ የዩክሬንና የጋዛን ጦርነት 
ማስቆም ባለመቻላቸው፣ እንዲሁም 
በ10ሺዎች የሚቆጠሩ ስደተኞች በሜክሲኮ 
ድንበር በየቀኑ እየገቡ መሆኑና ይህን 
ማስቆም ባለመቻላቸው ነው።

ትራምፕ በበኩላቸው እኔን ከመረጣችሁኝ የነዳጅ 
ዋጋን አረጋጋለሁ፤ በተመረጥኩ በማግስቱ በሚሊዮን 
የሚቆጠሩ ስደተኞችን ወደ ሀገራቸው የማባረር ሥራ 
እጀምራለሁ፤ የዩክሬንን ጦርነት በፍጥነት አስቆማለሁ 
በሚል ከወዲሁ ቃል እየገቡ ነው።

ትራምፕ አራት ጊዜ በወንጀል ተከሰዋል። እጅግ 
በርካታ የፍርድ ቤት ቀጠሮዎች ይጠብቃቸዋል። 
ይሁንና የክስ ሂደቶቹ ትራምፕን ከምርጫ 
እንደማያግዳቸው በተደጋጋሚ አሳውቀዋል። 

በቀጣዮቹ 12 ወራት ውስጥ በመላው ዓለም 
በሚገኙ በርካታ ሀገራት ምርጫ ይደረጋል። ከዚህ 
በፊት ታይቶ የማይታወቅ ብዛት ያላቸው ድምጽ 
ሰጪዎች፣ በመላው ዓለም ወደ ተዘጋጁ የምርጫ 
ጣቢያዎች ይጎርፋሉ ተብሏል። 

አራት ቢሊዮን የሚሆነው ወይም ከዓለም 
ሕዝብ ግማሹ፣ ወደ ምርጫ ጣቢያ በማቅናት ድምጽ 
እንደሚሰጥ ይገመታል። 

ከውድድሩ ይወጣሉ ተብሎ ያልተጠበቀውም ለዚሁ 
ነው።

ያለፈው እሑድ እለት ከፕሬዚዳንታዊ ምርጫ 
በበቃኝ መውጣታቸውን የሰሙት ተቀናቃኛቸው 
ዶናልድ ትራምፕ አመስግነዋቸዋል።

አምስት ደቂቃ በወሰደውና በትዊተር (ኤክስ) 
ማሀበራዊ ድረ-ገጽ በተላለፈው የዲሳንተስ የበቃኝ 
ንግግር ብዙ ሪፐብሊካኖች ከኔ ይልቅ ትራምፕ ሁለተኛ 
ዕድል እንዲሰጣቸው እንደሚፈልጉ ተረድቻለሁ፤ 
ስለዚህ ራሴን ከውድድር አግልያለሁ ብለዋል።

በዲሞክራቲክ ፓርቲ በኩል አሁን ለፕሬዚዳንትነት 
አዲስ እጩ ሊታይ የሚችልበት ዕድል እየተመናመነ 
ይመስላል። ብቸኛው ተወዳዳሪም ፕሬዚዳንት ጆ 
ባይደን ይሆናሉ።

ጆ ባይደን በተለይ ከእድሜያቸው መግፋት 
የተነሳ በገዛ ፓርቲ ሰዎቻቸው ሳይቀር በዚህ ውድድር 

እንዳይሳተፉ ግፊት ሲደረግባቸው ነበር።
ጆ ባይደን ግን ዐይኔ እያየ ዶናልድ ትራምፕ 

ወደ ዋይት ሐውስ አይመለስም፤ ዲሞክራሲያችንን 
መጠበቅ አለብን በሚል በአቋማቸው ጸንተዋል።

ያለፈው እሑድ ከሰዓት የምረጡኝ ቅስቀሳ 
በኒው ሐምፕሻየር ግዛት ሲያደርጉ የነበሩት ትራምፕ 
የተቀናቃኛቸውን የዲሳንተስን ከውድድር መውጣት 
ይፋ ሲያደርጉ ደጋፊዎቻቸው በሆታ ደስታቸውን 
ገልጸውላቸዋል።

ትራምፕ ከአፍታ በኋላ ዲሳንተስ ብርቱ ሰው 
ነበር፤ ብዙ ርቀት ሄዷል፤ ሊደነቅ ይገባል በማለት 
አዎንታዊ አስተያየት ሰጥተዋል።

ትራምፕ ለወራት ተፎካካሪያቸው ዲሳንቲስን 
“ቀሽም፣ አስቀያሚ፣ ከንቱ፣ እኔ ከትቢያ አንስቼ 
ሰው ያደረኩት፣ የእናት ጡት ነካሽ “ እያሉ 
ሲያብጠለጥሏቸው እንደነበር ይታወሳል።

ትራምፕና ሮንዲሳንተስ

ፖለቲካ እና ልዩ ልዩ 

ታሪኩ ዘለቀ

ኢትዮጵያ ከሱማሌ ላንድ ጋር ያደረገችውን የባሕር 
በር ተጠቃሚነት የመግባቢያ  ስምምነት ተከትሎ ጉዳዩ 
በሀገር ውስጥና በውጭ መገናኛ ብዙኃን መነጋገሪያ 
መሆኑ ቀጥሏል።  በተለያየ መንገድም ትንታኔ 
እየተሰጠበት ነው። 

በዚህ ጉዳይ ላይ ሰፋ ያለ ጽሑፍ ያስነበበው፤ 
እንግሊዝ ለንደን መቀመጫውን ያደረገው ዘ ዐረብ 
ዊክሊ፤ ኢትዮጵያ በቀጣናው ሰፊ የማደግ አቅም ያላትና 
ለቀጣናው ወሳኝ መሆኗን አትቷል።  ‹‹ሀገሪቱ ያላትን 
ሀብት በመጠቀም በፍጥነት ለማደግ የምታደርገው 
ጥረት በጠቅላይ ሚኒስትር ዐቢይ አሕመድ መሪነት 
በላቀ ደረጃ ተጠናክሮ መቀጠሉን ተከትሎ የባሕር በር 
የሀገሪቱ የህልውና ጉዳይ ሆኗልም›› ብሏል።  

ሀገሪቱ የባሕር በር ለማግኘትም ከፍተኛ 
ዲፕሎማሲያዊ ጥረቶችን ስታደርግም እንደነበረ ዘ 
ዐረብ ዊክሊ አርታኢ የሆነው አይተም አል ዙባይዲ 
/ዶ/ር/ በትንታኔው ላይ አንስቷል።  የዲፕሎማሲው 
ጥረቱ ተሳክቶም ኢትዮጵያን የባሕር በር ማስገኘት 
የሚያስችል የመግባቢያ  ስምምነት በኢትዮጵያና 
በሱማሌ ላንድ መካከል በቅርቡ ስለመከናወኑ 
አንስቷል።  ይህም የባሕር ወንበዴዎች መፈንጫ 
የነበረውን አካባቢ ወደ ጋራ ልማት ለመቀየር ትልቅ 
ዕድል እንዳለው በትንታኔው አስነብቧል።  

ኢትዮጵያ ባለፉት ጊዜያት በዓለም ግንኙነቶች 
ውስጥ እንደሀገር ብዙ ፍላጎቶች ቢኖሯትም በዚህ 
ደረጃ እውነታዋን ተረድቶ የሚያሳውቅላት ባለመኖሩ 
ለብዙ ጉዳቶች ተዳርጋለች።  ኢትዮጵያን የሚያክል 
ትልቅ ሀገር፣ ከባሕር  በ60 ኪ.ሜ ርቀት ብትገኝም 
መተንፈሻ አጥታ ላለፉት ሦስት አስርት አመታት ወደብ 
አልባ ሆና ቆይታለች።  ይህም ሁለንተናዊ በሆነው 
የሀገሪቱ ተጠቃሚነት ላይ ከባድ ፈተና ሆኖ ዓመታት 
ተቆጥረዋል። 

የኢትዮጵያን የኢኮኖሚ ስብራት ለመጠገን 
ከሁሉም በላይ የገቢና ወጪ ንግድን የተመጣጠነ 
አድርጎ ማሳደግ ያስፈልጋል።  ለዚህም አማራጭ 
ወደቦችን ማስፋት ወሳኝ ነው።  መንግሥት ከሱማሌ 
ላንድ ጋር የተፈራረመው የመግባቢያ ስምምነት 
የሀገሪቱን ኢኮኖሚ በሁሉም ዘርፎች ለማሳደግ ትልቅ 
አቅም እንደሚኖረው ይታመናል። 

በአሁኑ ወቅትም ኢትዮጵያም ካላት የሕዝብ 
ቁጥርና  ለወደብ ካላት  ቅርበት አኳያ ለወደብ ባዳ 
የሆነችባቸውን አመታት የታሪክ ማህደር ውስጥ 
ቆልፋ ለማስቀረት መንገድ ጀምራለች።  ዜጎች በተሻለ 
ምቹ ሀገር እንዲኖሩ ከማድረግ በዘለለ ለትውልዱም 
የሚጠቅም ቅሪት ትቶ ለማለፍ መሰል የባሕር በር 
አስፈላጊነቱ አያጠያይቅም። 

የባሕር በር ከደህንነት አንስቶ እስከ ኢኮኖሚ 
ድረስ ጥቅሙ ከፍተኛ ነው።  ወደ ሀገር ውስጥና 
ከሀገር የሚወጣ ምርትን ለመጨመር አልፎም የውጭ 
ምንዛሪን የማስተካከል አቅም ይኖረዋል።  ለዚህም 
ነው መንግሥት ዛሬ ላይ ሆኖ ነገን ከወዲሁ መመልከት 
የቻለው። 

በሀገሪቱ  እያሻቀበ ለሚገኘው የሕዝብ ቁጥር 
መፍትሔ ማፈላለግ የግድ ያለበት ጊዜ ላይ ተደርሷል።  
ከሱማሌ ላንድ ጋር የቅድመ የተደረሰው  የመግባቢያ  
ስምምነት  ሀገሪቱ  አስተማማኝ የባሕር በር እንድታገኝ 
ከማስቻል ባለፈ፤ ለበርካታ ዜጎች የሥራ ዕድል 
በመፍጠር የሚኖረው  አስተዋጽኦ የጎላ ነው።  

በሀገሪቱ ያለው  ግሽበቱ በሁለት አሃዝ ከፍ ያለ፤  

የኑሮ ውድነቱም በከፍተኛ ደረጃ የሕዝብን ህልውና 
የሚፈታተን ሆኗል። ሀገሪቱ ለወደብ አገልግሎት 
የምትከፍለው በቢሊዮን ዶላር የሚቆጠር ሀብትም 
በእንቅርት ላይ ጆሮ ደግፍ  እንደሆነ ነው።    ይህ 
አጠቃላይ በሆነው የሀገሪቱ  የገቢ ወጪ ንግድ ላይ  
እየፈጠረ ያለው ተጽእኖም በቀላሉ የሚታይ አይደለም። 

ኢትዮጵያ ካላት ታሪክ እና ተፅእኖ ፈጣሪነቷ 
አንፃር  በየወቅቱ  ኢፍትሐዊ ጫናዎችና ተፅእኖዎች 
ይደረጉባታል።   ቋሚ   የሚመስሉት እነዚህ ጫናዎችና 
ተፅዕኖዎች  ብዙ ዋጋ እያስከፈሏት ነው። የወደብ 
ጉዳይም የዚህ እውነታ አካል ነው።  

ይህን ያልተገባ ተፅእኖ ለመቋቋምና ሀገሪቱ ከሱማሌ 
ላንድ ጋር የደረሰችበት የመግባቢያ ስምምነት ካለው 
ማኅበራዊ፣  ፖለቲካዊና ኢኮኖሚያዊም ተጠቃሚነት 
አንጻር  ሁሉም ዜጋ  ጉዳዩን ወደራሱ ወስዶ በአግባቡ 
በኃላፊነት መንፈስ  ሊያየው ይገባል።  የባሕር በር 
የማግኘት ጉዳይ የመጪው ትውልድ አጀንዳ መሆኑን 
ጭምር  ሊያጤነው ይገባል። 

ኢትዮጵያ የባሕር ኃይል ቦታ በአካባቢው ማግኘቷ 

ለኢትዮጵያ ጥቅምና ፍላጎት ብቻ ሳይሆን ለቀጣናውም 
ሁለንተናዊ እድገት ትልቅ አቅም የሚሆን ነው። 
የአካባቢው ሀገራት ካላቸው የተፈጥሮ ሀብት አንጻር፤ 
ሀብቶቻቸውን አቀናጅተው  ለሕዝቦቻቸው የተሻለ 
ሕይወት እንዲፈጥሩም የሚያስችልም ጭምር ነው ። 

በምሥራቅ አፍሪካ የሚገኙ ሀገራት በአንድም 
ሆነ በሌላ መንገድ ሕዝብ ለሕዝብ የተሳሰሩ ናቸው።  
ኢትዮጵያ ከጎረቤቶቿ ጋር ያላትን ነጥለን እንኳ 
ብንመለከት በሞያሌ ከኬንያ የምትገበያይ፣ በመተማ 
ከሱዳን የምትዋሰንና ከሱማሊያ ጋር እንዲሁ ሰፊ 
የሕዝብ ለሕዝብ ግንኙነት ያላት  ሀገር ናት።  

 ሀገራቱ እንደ የመልክአምድራዊ አቀማመጣቸው 
ሁሉ የየራሳቸው የተፈጥሮ ሀብት ያላቸው ናቸው።  
ይህንን የሕዝብ ለሕዝብ ትስስራቸውን ተጠቅመው 
ሀብትን ተጋርተው ፀጋን ተካፍለው ምርትን 
ተገበያይተው መኖር ብቸኛው መበልፀጊያ መንገዳቸው 
ነው።  

ይህን የተረዳችው ኢትዮጵያ ምሥራቅ አፍሪካን 
በኢኮኖሚ ለማስተሳሰር ሰጥቶ መቀበል መርህ  ያደረጉ 

እንቅስቃሴዎችን ጀምራለች።  ከሶማሌ ላንድ ጋር 
የተፈራረመችው መግባቢያ ሰነድ እንዲሁም ከዚህ 
ቀደም የተጀመሩ ነፃ የንግድ ቀጣና እንቅስቃሴዎች ለዚህ 
ቋሚ ምስክር ናቸው።  ይህ የኢትዮጵያ እንቅስቃሴ 
የቀጣናውን መልክ ለመቀየር አንድ እርምጃ ነው።    

በቀጣናው ሀገራት የተመሠረቱ እንደ ኢጋድ ያሉ 
አካባቢያዊ ኅብረቶች ይህንን አዲስ የግንኙነት ምዕራፍ 
በማሳደግ ሂደት ውስጥ ከፍያለ ኃላፊነት አለባቸው። 
ብስለት በተሞላበት መንገድ ትስስሮችን  ማጠናከር 
የሚያስችሉ  የውይይት መድረኮችን  መፍጠርም  
ይጠበቅባቸዋል። 

ኢትዮጵያ  በቀጣናው ካሉት ተጥእኖ ፈጣሪነት  
አንፃር፤ እየሄደችበት ያለው መንገድ  በቀጣናው  
ጠንካራ  ፖለቲካ፣ ኢኮኖሚያዊና ማኅበራዊ ትስስሮችን  
ለመፍጠር   የሚያግዝ ነው ። 

 ኢትዮጵያ እንደ ሀገር  እየሄደችበት ያለው  
ከአካባቢው ሀገራት ጋር  አብሮ የመልማት የኢኮኖሚ 
መርሕ ፤ የሀገራቱን ተገቢውን ትብብርና ድጋፍ የሚሻም  
ነው።   ጨዋታውን  ከራስ  ሜዳ ወጣ ብሎ መጫወትን 
የሚጠይቅ ነው፤ ለዚህ የሚሆን ዝግጁነትና ቁርጠኝነት 
የሚጠይቅ ጭምር ነው  ።  

የአንድ ሀገር የጥንካሬ ምንጭ ሕዝቧ ነው።  
ጥንካሬውም ማገዝ በኢኮኖሚም ይሁን በፖለቲካ 
በቴክኖሎጂ ይሁን በየትኛውም መስክ  የሕዝብ 
አንድነት ነው።  ትንሽቱ ሀገር እሥራኤል ዛሬ 
ለደረሰችበት ሁለንተናዊ እድገት የሕዝቧ የሀገር ፍቅር 
ስሜትና መስዋዕትነት ጥልቁን ድርሻ ይይዛል።  ኢራን፣ 
ሰሜን ኮሪያና ሩሲያ ይህንን ሁሉ የምዕራባውያን 
ማዕቀብ ተቋቁመው እንደ ሀገር የቀጠሉት በሕዝባቸው 
እልህና አንድነት ነው።  

የሩቆቹን ትተን የራሳችንን ታሪክ ብንመረምር 
ይህንን እውነታ እናገኘዋለን።  በነፃነት የኖርነው ኩሩ 
ሕዝቦች ነን የምንለው ለጥቁሩ ዓለምም ሆነ ለመላው 
ጭቁን ሕዝብ አርአያ የሆነው የሚገዳደረን  ስላልነበረ 
አይደለም።  በርካቶች በዓድዋ፣ ፣በኦጋዴን፣ በባድማና 
በሌሎች ስፍራዎች ራሳችንን መስዋዕት አድርገን 
በደምና አጥንታችን ሀገራችንን በመጠበቃችን ነው። 

ሕዝብ የሁሉም ነገር መሠረት ለመሆኑ 
ከቻይናውያን በላይ የሚያረጋግጥልን የለም።  ኋላ ቀር 
ከነበረውና በድህነት ከሚማቅቀው ኑሯቸው ወጥተው 
አሁን ከሁሉ በላይ የዓለም ኃያል የሆኑት በሕዝባቸው 
ጠንካራ ሥራና ሕብረት ነው።    በዚህ የመናቅ፣ የድህነት 
ሰቆቃ ቁጭት የተነሳሳው ሕዝባቸው በየተሰማራበት 
መስክ በኅብረትና በጥንካሬ ሥራውን ሠራ።  ቁጭቱ 
ወደ እልህ እልሁ ወደ ሥራና ውጤት ተቀይሮ አሁን 
በአንድ ቃል ተአምር የሚባል ለውጥን አመጣ።  

ሕዝብ ከተባበረና ጠንክሮ ከሠራ በሁሉም 
መስክ ለውጥ ማምጣት እንደሚቻል የሕዳሴ ግድብ፤ 
የገበታ  ፕሮጀክቶቻችን ፣   የአረንጓዴ  ዐሻራ ፣ 
የስንዴ ልማታችን  ተጠቃሽ ናቸው። አሁንም  ደግሞ  
የአማራጭ ወደብ ባለቤት ለመሆን የምናደርገው ጥረት  
ስኬታማ እንዲሆን የሁሉም ዜጋ ሁለንተናዊ ተሳትፎ 
ወሳኝ ነው። የወደብ ጉዳይ የነፃነት የህልውና ጉዳይ 
በመሆኑ  ሁሉም ዜጋ ለጉዳዩ ተገቢውን ትኩረት ሊሰጥ 
ይገባል።   

በአሁኑ ወቅት በተለያዩ ጉዳዮች እንደ ሀገር ልዩነቶች 
ቢኖሩንም፤ ልዩነቶቻችንን በይደር  በማስቀመጥ 
እንደሀገር በአንድነት ልንቆም ይገባል። እንደ ቀደሙት 
አባቶቻችን ዛሬ ላይ በአንድነት ከቆምን የማንወጣው 
ፈተና የለም፤የማናሸንፈው ጠላት አይኖርም።  

ለሀገራችን ክብር በጋራ እንስራ በጋራ እንቁም ! ።

ለሀገራችን ክብር በጋራ እንስራ፤ 
በጋራ እንቁም !  

ሕዝብ ከተባበረና ጠንክሮ ከሠራ 
በሁሉም መስክ ለውጥ ማምጣት 
እንደሚቻል የሕዳሴ ግድብ፤ 

የገበታ  ፕሮጀክቶቻችን፣   የአረንጓዴ  ዐሻራ ፣ 
የስንዴ ልማታችን  ተጠቃሽ ናቸው። አሁንም  
ደግሞ  የአማራጭ ወደብ ባለቤት ለመሆን 
የምናደርገው ጥረት  ስኬታማ እንዲሆን 
የሁሉም ዜጋ ሁለንተናዊ ተሳትፎ ወሳኝ ነው



ብርሃን ፈይሳ

በአህጉረ እስያ በግዝፈታቸው ተጠቃሽ ከሆኑ 
የጎዳና ውድድሮች መካከል አንዱ የሕንዷ ሙምባይ 
የምታዘጋጀው ማራቶን ነው። ይህ ማራቶን በርካታ 
ቁጥር ያለው ሯጭ በማሳተፍ፤ እንዲሁም ከፍተኛ 
መጠን ያለው የገንዘብ ሽልማት በማቅረብም ነው 
የሚታወቀው። በሩጫው በርካታ ታዋቂ አትሌቶች 
የሚሳተፉ ሲሆን፤ ኢትዮጵያውያን አትሌቶች ተደጋጋሚ 
የሆነ የበላይነትን በማስመዝገብም ይታወቃሉ። 
የስፍራው ክብረወሰንም በሁለቱም ጾታ የተያዘው 
በኢትዮጵያውያን አትሌቶች ነው።      

ዘንድሮ ለ19ኛ ጊዜ በተካሄደው በዚህ ማራቶንም 
በተመሳሳይ በሁለቱም ጾታዎች ፍጹም የበላይነትን 
በመያዝ አጠናቅቀዋል። ሞቃታማ በነበረው የአየር 
ሁኔታ አትሌቶቹ እርስ በእርሳቸው ጠንካራ ፉክክር 
ማድረግም ችለዋል። በወንዶች በኩል በተደረገው 
ውድድር የአምናው አሸናፊና የሩጫው ክብረወሰን 
ባለቤት የሆነው አትሌት ለሚ ብርሃኑ በድጋሚ አሸናፊ 
ሊሆን ችሏል። አትሌቱ በሀገሩ ልጅ ተይዞ የነበረውን 
ክብረወሰን ከዓመት በኋላ አሻሽሎ ሊጨብጥ የቻለው 
2:07:32 በመሮጥ ሲሆን፤ ይህም ከቀድሞው ሰዓት 
በአንድ ደቂቃ የፈጠነ ነበር። ነገር ግን አትሌቱ እአአ 
በ2016 የዱባይ ማራቶንን የሸፈነበት 2:04:33 የሆነ 
ሰዓት የግሉ ምርጥ ሰዓት ነው። የቦስተን፣ ዙሪክ፣ 
የዱባይ እና የዚመን ማራቶን አሸናፊው ለሚ ብርሃኑ 
እአአ ከ2019 በኋላ ከውድድር ርቆ ቢቆይም ባለፈው 
ዓመት በምርጥ ብቃት ዳግም ወደ ውድድር ሊመለስ 
ችሏል። 

በዚህም ለሁለተኛ ጊዜ በተሳተፈበት የዘንድሮ 
የሙምባይ ማራቶን ከቀድሞ ሰዓቱ 19 ሰከንዶችን ብቻ 
ዘግይቶ በመግባት 2:07:50 የሆነ ሰዓት አስመዝግቧል። 

ስፖርት

እስከ 39ኛው ኪሎ ሜትር ድረስ በፍጥነት ሲሮጥ የቆየው 
አትሌቱ የራሱን ክብረወሰን ያሻሽላል በሚል እንዲጠበቅ 
ያደረገው ቢሆንም በስፍራው በነበረው ሙቀት የተነሳ 
ሊሳካለት አልቻለም። ውጤቱን ተከትሎም አትሌቱ 
‹‹አስደናቂ ውድድር ነበር፤ ሰዓቴን ለማሻሻል ብጥርም 
የመጨረሻዎቹ 3 ኪሎ ሜትሮች አስቸጋሪ ነበሩ›› ሲልም 
አስተያየቱን ሰጥቷል። የ29 ዓመቱ አትሌት ለሚ ብርሃኑ 
የሙምባይ ማራቶን አሸናፊነቱን ተከትሎም 50ሺህ 
ዶላር ወደ ኪሱ አስገብቷል። ሌላኛው ኢትዮጵያዊ 
አትሌት ሃይማኖት አለው ደግሞ ለሚን ተከትሎ 
በመግባት ሁለተኛ ደረጃን መያዝ ችሏል። አትሌቱ 
የገባበት ሰዓትም 2:09:03 ሆኖ የተመዘገበ ሲሆን፤ 
ሌላኛው አትሌት ምትኩ ጣፋ ደግሞ ሰከንዶችን ዘግይቶ 
ውድድሩን በሦስተኛነት ሊፈጽም ችሏል፡፡

በሴቶች በኩል በተካሄደው ውድድርም 

ኢትዮጵያውያን አትሌቶች ከ1 እስከ 9 ባለው ደረጃ 
ተከታትለው መግባት ችለዋል። የሀገሯን ልጆች 
አስከትላ በመግባት የውድድሩ አሸናፊ የሆነችው ደግሞ 
ለማራቶን እንግዳ የሆነችው አትሌት አበራሽ ምንሰዎ 
ናት። የ22 ዓመቷ ወጣት አትሌት በረጅም ርቀት የመም 
ውድድሮች ስትሳተፍ ቆይታ የመጀመሪያ ማራቶኗን 
በመሮጥም ነው አሸናፊ ልትሆን የቻለችው። የገባችበት 
ሰዓትም 2:26:06 ሆኖ ተመዝግቧል። 45 ሰከንዶችን 
ዘግይታ የገባችው ሌላኛዋ አትሌት በርቀቱ ልምድ 
ያላት ሙሉሃብት ጸጋ ናት። መድህን ደጀኔ ሦስተኛ 
ስትሆን፤ አይናዲስ ተሾመ፣ አበራሽ ደምሴ፣ አንቺዓለም 
ሃይማኖት፣ አያንቱ ገመቹ፣ ፋንቱ ገላሳ እና ሙሉጎጃም 
ብርሃን ደግሞ ቀጣዮቹን ደረጃዎች ይዘዋል። አሸናፊዋ 
አትሌት አበራሽ ከውድድሩ በኋላም ‹‹የመጀመሪያውን 
የማራቶን ውድድሬን በአሸናፊነት በማጠናቀቄ 

ተደስቻለሁ›› ስትልም ስሜቷን አንጸባርቃለች። 
ሌላኛው ማራቶን በዓለም አትሌቲክስ የወርቅ ደረጃ 

የተሰጠው የሆንግ ኮንግ ማራቶን ሲሆን፤ 70ሺህ ሰዎች 
የተሳተፉበትም ነበር። በሴቶች በኩል በነበረው ውድድር 
አሸናፊ የሆነችው አትሌት መዲና ደሜ 2:28:47 በሆነ 
ሰዓት መግባት ችላለች። ኬንያዊቷ አትሌት ባትሪስ 
ቼፕቶ ስትከተላት፤ ኢትዮጵያውያኑ አትሌቶች ጋዲሴ 
ሙሉ እና ሙሉዬ ደቀቦ ደግሞ ሦስተኛና አራተኛ 
ሆነዋል። በወንዶች በኩል በተካሄደው ውድድርም 
ኬንያዊው አትሌት አንደርሰን ሴሮይ አሸናፊ ሲሆን፤ 
ደቡብ አፍሪካዊው  ስቴፈን ሞኮካ ደግሞ ሁለተኛ 
ደረጃን ይዟል። በአፍሪካውያን አትሌቶች የበላይነት 
በተያዘው ውድድር ሦስተኛ በመሆን የፈጸመው አትሌት 
ደግሞ ኢትዮጵያዊው መኳንንት አየነው 2:13:09 የሆነ 
ሰዓት አስመዝግቧል። 

የኢትዮጵያውያን አትሌቶች የበላይነት የተንጸባረቀባቸው ውድድሮች

አትሌት ለሚ ብርሃኑ፤ አትሌት አበራሽ ምንሰዎ፤

